
ЯНГИ  ЎЗБЕКИСТОНДА  ЭЛ  АЗИЗ ,  ИНСОН  АЗИЗ

ВАТАН ҲИМОЯЧИСИГА 
МУНОСИБ СОВҒА

“Алпомиш” достонида Барчин алпларга: “Ёй тортишса ёйи 
синмай қолганга, мен тегаман шу ёяндоз полвонга”, “минг қадам-
дан танга пулни урганга, мен тегаман шул қарчиғай мерганга” дея 
бежиз шарт қўймаган эди. Чунки бундай фазилатларга ҳаётнинг 
паст-баландини кўрган, маънан ва жисмонан чиниққан, синов-
ларда тобланган  кишигина эга бўлади.

Бугун чин ватанпарварликни мадҳ этувчи, садоқат ва мард-
ликдан сўз очувчи китоблар гулдастаси дунё юзини кўрди.

Яқинда Ўзбекистон Ёзувчилар уюшмаси томонидан Мудофаа 
ва Маданият вазирликлари ҳамда Республика Маънавият ва маъ-
рифат маркази билан ҳамкорлигида “Мард аскарга совға” рукни 
остида 11 та ихчам китоб Ватан ҳимоячиларига тақдим этилгани 
фикримизнинг ёрқин далилидир.

“Боболардан мерос матонат”, “Байроқ”, “Енгмоқ бор, ен-
гилмоқ йўқ”, “Қуёш ҳам олов” каби  ҳикоялар, “Сенсан номус 
ва шаъним маним”, “Ватан байроғини ўпган ўғлонлар”, “Ватан 
бўлмас Ватандан ташқарида” каби шеърлар ҳамда “Улуғимсан, 

ЭЛ АЗИЗ, 

ИНСОН АЗИЗ

Истиқлол десам,  дилга куй келгай,  
наво келгай, 

Асрларнинг қаъридан бир ўтлиғ нидо келгай.
Аждодлар орзусидан унган хуш садо келгай:
Янги Ўзбекистонда эл азиз,  инсон азиз.

Ватансиз эл – дарбадар,  элсиз Ватан – биёбон,
Ватан деб жафо чеккан элнинг қадридир осмон.  
Элин бошига тутган Ватаннинг йўли  шоён, 
Янги Ўзбекистонда эл азиз, инсон азиз...

Байрам қилгин,  ватандош, 
қалб ҳурликка ошёндир, 

Нурафшон кун-тунларинг, 
руҳинг уйғоқ  посбондир, 

Бошинг узра бошпаноҳ – 
Ватан – уйинг омондир,  

Янги Ўзбекистонда эл азиз, инсон азиз.

Ватан бўйига қараб ростламасанг ўзингни, 
Эл бўлмасанг эл билан ким тинглагай бўзингни.
Толеингга муҳр эт, йиллаб кутган розингни,
Янги Ўзбекистонда эл азиз, инсон азиз.

Сени азиз атаган Ватанни бағрингга бос, 
Ғамингни еб, алқаган Ватанни бағрингга бос, 
Елкангга орт-да юкин, олдга, олға юр, холос! 
Янги Ўзбекистонда эл азиз, инсон азиз...

Унутма, шу  халқ билан азизлардан азизсан,
Истиқболи ёритган нур юзлардай азизсан. 
Бошингга гултож бўлган шу сўзлардай азизсан:
Янги Ўзбекистонда эл азиз, инсон азиз!

Гавҳар ИБОДУЛЛАЕВА6

Ўзбекистонда хизмат кўрсатган 
маданият ходими, таниқли шоир ва 
ёзувчи Эшқобил Шукурнинг 60 йилли-
ги муносабати билан Сурхондарё ви-
лоятининг Термиз, Қумқўрғон ва Бой-
сун туманларида адабий анжуманлар, 
учрашувлар ва давра суҳбатлари бў-
либ ўтди. Дастлаб Термиз шаҳридаги 
Санъат саройида шоир таваллудининг 
60 йиллик юбилейи нишонланди. Сур-
хон аҳли адабиёт байрамига ташриф 
буюрган меҳмонларни шоир ҳаёти ва 
ижодига оид турли хил кўргазмалар, 
мусиқий чиқишлар билан қарши олди.

– Эшқобил Шукурнинг турли йил-
ларда битилган асарларида инсоннинг 
руҳан озодлиги, қалб кечинмалари ба-
диий талқин этилади, – деди тадбирда 
иштирок этган Сурхондарё вилоят ҳо-
кими Тўра Боболов. – Шоир шеърла-
ри мажозийлиги, қадимий оҳангларга 
йўғрилгани билан ўзига хосдир. Бу 
шундай назмки, сўфиёна нақллар ада-
бий талқинда сувратланади.

Пойтахтдан ташриф буюрган таниқ-
ли ёзувчи ва шоирлар Эркин Аъзам, 
Маҳмуд Тоир, Салим Ашур, Шодмон-
қул Салом, адабиётшунос Абдулла 
Улуғов ва бошқалар умрининг қарийб 
қирқ йилини илму ижодга бағишлаган 
Эшқобил Шукурнинг илмий, бадиий, 
публи цис тик фаолияти, ижодининг бе-

такрор хусусиятлари, маҳорати ҳамда 
инсоний фазилатлари ҳақида тўхталиб 
ўтишди. Забардаст ижодкор узоқ йил-
лик меҳнат фаолияти давомида ада-
биёт ва мамлакатимиз равнақига му-
носиб ҳисса қўшиш билан бирга, етук 
шогирдлар тайёрлаган устоз сифатида 
ҳам эътироф этилди. Бахшилар, "Ба-
даш" этнографик ансамбли ва хонан-
даларининг чиқишлари даврага ўзгача 
руҳ бағишлади. 

Адабий-маърифий тадбирлар Тер-
миз шаҳридаги “Нигинабону” танта-
налар саройида, сўнгра Қумқўрғон 
ва Бойсун туманларида давом этди. 
Айниқса, шоир таҳсил олган Қумқўғон 
туманидаги 17-мактаб ҳовлисида ўт-
казилган тадбир ҳақиқий адабиёт ан-
жуманига айланиб кетди. Учрашувда 
шоир асарлари адабиёт хазинасидан 
муносиб ўрин олганлиги 
таъкидланди. 

ҲАМАЛ АЙВОНИДАГИ 

БЎЗТЎРҒАЙ

Самимий  мулоқот, эркин ва очиқ 
фикрлаш тарзида ўтган ушбу учра-
шувда миллий маданиятимиз, маъна-
вий-ахлоқий қадриятларимиз, адабиёт 
ва санъатимизни ривожлантириш билан 
боғлиқ кечиктириб бўлмайдиган муаммо-
лар, уларни ҳал этиш йўллари, бу борада 
ижодий уюшмалар, давлат ташкилотлари 
олдида турган муҳим вазифалар ҳақида 
сўз борди. Зиёлилар давлат раҳбарлигига 
келган янги етакчини тинглаш баробари-
да, у билан самимий, очиқчасига юзма-юз 
фикрлашиш имкониятига эга бўлди, дил 
тубига чўккан мушоҳадаларини эмин-эр-
кин баён қилди. Учрашувда сўз олган  
Ўзбекистон халқ шоири Ҳалима Худойбер-
диева,  Ўзбекистон халқ рассоми Акмал 
Нур ва бошқаларнинг танқидий фикрла-
ри, таклифлари шу ернинг ўзида инобатга 
олинди.

УЙҒОНАЁТГАН ФИКР

Учрашувда қатнашар эканман, кўнг-
лимдан кўп нарсалар ўтди. Жаҳон давлат-
чилиги тарихидан маълумки, раҳбарликка 
келган ҳар бир етакчи ўз фаолиятини тур-
ли даражадаги  ислоҳотлардан бошлайди, 
янги режалар тузади. Собиқ тузумнинг 
сўнг ги йилларида бунга кўп бор гувоҳ бўл-
дик. Хулоса шуки, иқтисодий ва маънавий 
асоси суст, халқнинг турмуш тарзи, даро-
мад-буромади, тинчлик-тотувлик, аҳил- 
иноқлик билан бевосита боғлиқ бўлмаган 
режаларнинг кўпи ўз-ўзидан қоғозларда 
қолиб кетарди. 

Ўзбекистоннинг янги раҳбари ўз фаоли-
ятининг дастлабки қадамларидаёқ  сиёсий 
қатъияти, мантиқий таҳлил-мушоҳадалари, 
мамлакат ичкарисида,  яқин-йироқларда 
кечаётган жараёнларга тамомила янгича 
муносабати, камчилик ва янглишишларни  
рўй-рост эътироф этиши ва бу билан ўзи-

га хос ошкоралик даврига йўл очаётгани  
эл-юрт эътиборига тушди.  Жамият ҳаёти-
да янги умидвор насимлар эса бошлади. 
 Шавкат Мирзиёевнинг йил адоғида мам-
лакат Парламентига биринчи мурожаа-
тида давлат ва жамият ҳаётининг барча 
соҳаларини тубдан янгилашга қаратилган 
инновацион ривожланиш йўлига ўтиш за-
рурлиги, замон шиддат билан ривожланиб 
бораётган ҳозирги даврда янги фикр, янги 
ғояга таянган давлатгина  ютуққа эришиши 
алоҳида таъкидланди. 

Бундай позиция дунё давлатлари раҳ-
барлари, таниқли сиёсатдонлар, иқтисод-
чилар назаридан четда қолмади. 90-йил-
лар бошида истиқлолимизга истеҳзо 
билан қараганлар, бу мамлакат Мос-
квасиз яшай олмайди, миллий маҳдуд-
ликка берилади, дея башорат қилганлар 
2017 йили Ўзбекистон раҳбариятидаги 
ўзгаришни ҳам шундай олақараш билан 
кутиб олишганди. Шавкат Мирзиёевнинг 
“Одамлар давлат учун эмас, давлат одам-
лар учун ишлайди”, “Биз муаммоларни 
халқимиз билан бамаслаҳат ҳал этамиз, 
минг йиллик қўшничиликни тиклаймиз, 
ҳамманинг ҳурматини жойига қўямиз”, 
деган сўзлари кўпларни ҳушига келтириб 
қўйди. 

Аҳмаджон МЕЛИБОЕВ,

Ўзбекистонда хизмат кўрсатган журналист

Давлат ва жамиятнинг маънавий ҳаётида муҳим бурилиш нуқта-

лари бўлади ва улар мазкур воқеалар гувоҳларининг онг-шуурига 

нақшланади. Бундай бурилишлар ўз-ўзидан, стихияли равишда эмас, 

аниқ ва равшан зарурат асосида, маънавий уйғониш, миллий тафак-

кур ривожи бағрида етилади. Ўзбекистон Республикаси Президенти 

Шавкат Мирзиёевнинг 2017 йил 3 август куни мамлакатимиз ижод-

кор зиёлилари вакиллари билан бўлган учрашуви шундай нуқталар-

дан бири бўлди. 

Ватаним!” қўшиқлар тўплами юрт ҳимоячиларида ватанпарвар-
лик, жасорат, матонат, фидойилик, ор-номус сингари юксак 
инсоний фазилатлар қадр-қимматини, аҳамиятини ошириши 
шубҳасиз.

Қуролли Кучлар академиясида ўтган мазкур китоблар 
тақдимотига бағишланган тантанали маросимда Ўзбекистон 
Респуб ликаси Президентининг маслаҳатчиси Хайриддин Сул-
тонов, Мудофаа вазири  Баҳодир Қурбонов, Маданият вазири 
Озодбек Назарбеков, Ёзувчилар уюшмаси раиси Сирожиддин 
Саййид,  Республика Маънавият ва маърифат маркази раҳ-
бари Минҳожиддин Ҳожиматов, Ўзбекистон халқ ёзувчиси 
Муҳаммад Али, Ўзбекистон халқ шоири Иқбол Мирзо ҳамда 
бир гуруҳ олимлар, ёзувчи ва шоирлар, ижодкорлар, давлат 
органлари ва ташкилотларининг масъул вакиллари иштирок 
этди.

Мазкур тадбирда тақдим этилган “Мард аскарга совға” 
рукни остида чоп этилган китоблар келгусида ёшларимиз, ай-
ниқса, ўзбек аскарларининг онги ва қалбида ҳарбий хизматга 
бўлган фидокорона муносабатни ҳамда, шахсий таркибнинг 
она юртимизни ҳимоя қилишга бўлган ишончини янада мус-
таҳкамлаши, шунинг дек, ёш авлод қалбига миллий ғурур ва 
жанговарлик руҳини сингдиришга хизмат қилиши алоҳида 
таъкидланди.

Тадбирда таниқли хонандалар томонидан юртни мадҳ этувчи 
куй ва қўшиқлар ижро этилди.

“Супрада бўлса, урпоққа чиқади”, – 
дейди доно халқимиз. Қадим-қадимдан 
бобо-момоларимиз зот сўраган. Зотни 
айнитмасликни, зотни тоза тутишни авлод-
дан-авлодга васият даражасида қулоғига 
қуйиб келган. Зот талашган. Зотда ҳикмат 
борлигини билишган. 

Ўзбек ўғлонлари ҳаваскор боксда сай-
ёрамизнинг пешқадамига айланишди. 

Энди энг гўзал ақл спорти – шоҳмотда 
мўйлаби сабза ура бошлаган ўспиринла-
римиз манаман деган дунё шоҳмот уста-
ларини жойига “михлаб” қўяётгани беҳад 
таҳсинга сазовор.

Куни кеча Ҳиндистоннинг Ченнай шаҳри-
да бўлиб ўтган 44-Бутунжаҳон шоҳмот олим-
пиадасида ўзбек ўғлонлари – Нодирбек 

Абдусатторов, Нодирбек Ёқуббоев, Жавоҳир 
Синдоров, Жаҳонгир Воҳидов ва Шамсид-
дин Воҳидовлар чемпионликни қўлга кири-
тишди. Бу тарихий ғалаба шуниси билан аҳа-
миятлики, шоҳмотчиларимиз чемпионликка 
ютқизиқсиз етиб боришди. Бундан ташқари, 
амалдаги ФИДЕ чемпионлари ҳам олимпиа-
да чемпиони бўлишни орзу қилишади. Ўғлон-
ларимиз хориж матбуоти бот-бот такрорлаёт-
ганидек, мардонавор ўйин кўрсатишди.

Шоҳмот – тафаккур ўйини. Шоҳмот 
кўпроқ шеъриятга яқин. Шоир ва шоҳмотчи 
ижодининг якунини олдиндан тасаввур қила 
олмайди. 64 катакда саноқсиз юришлар ту-
гамаганидек, Сўз олами сўз ўйинларининг 
ҳам сўнги йўқ. Шоҳмот ва ижод эгиз тушун-
ча. Иккиси ҳам инсонни босиқликка, сабрга, 

мулоҳазакорликка, алал-оқибат доноликка 
тарбиялайди. Шахсий кузатувимга кўра, 
(кучли) шоҳмотчи ижодкорларнинг ижодла-
рида мантиқ устувор, ранг-баранглик, ўзига 
хослик яққол сезилиб туради.

Ўзбек ижодкорлари ўртасида Озод 
Шарафиддинов бошлаб берган, Эркин 
Воҳидов давом эттирган анъанавий шоҳ-
мот гурунглари ҳали-ҳануз давом этмоқда. 
Ўзбекистон Ёзувчилар уюшмаси ҳар йили 
Дўрмон ижод боғида Наврўз шахмат тур-
нирини ўтказади. Тадбирда 30-40 нафар 
ижодкор қатнашади. Мусобақа баҳона, 
дийдор ғанимат. Шунингдек, шоҳмот гу-
рунги қатнашчилари – Озод Шарафид-
динов, Эркин Воҳидов, академик Бахтиёр 
Назаров, Мирпўлат Мирзо, Насриддин 
Муҳаммадиев, Баҳодир Саримсоқов, Сай-
ди Умировлар  хотираси ёдланади. 

Шунингдек, йил давомида Ўзбекис-
тон Республикаси Шахмат федерацияси, 
таҳририятлар ва ҳомийлар томонидан 
турли мусобақалар ўтказилиб турилади. 
Ушбу мусобақаларнинг доимий иштирок-
чилари – Ўзбекистон Қаҳрамони Иброҳим 
Ғафуров, Хуршид Дўстмуҳаммад, Шодмон 
Отабек, Ҳабиб Темиров, Сувон Мели, Асрор 
Мўминов, Очил Ҳазрат, камина ҳисоблани-
шади. Кейинги пайтда “улоқ”қа даъвогар 
ёш ижодкорлар ҳам кўпайиб бормоқда.

Суюкли шоиримиз Эркин Воҳидов таъ-
бири билан айтганда:

Шахмат абадийдир, шеър ҳам абадий,

Юриш тугамасу сўз бўлмас тамом.

Шахмат тахтасида, шеър майдонида

Ғоялар кураши этади давом.

Носиржон ТОШМАТОВ

ҚЎРҚМАС ВА ШИЖОАТЛИ
“Олтин авлод”нинг тарихий ғалабаси

Буюк Британиянинг The Guardian  нашри ўзбекистонлик шоҳмотчи-
ларга “Қўрқмас ва шижоатли!” дея таъриф берди

...Дўрмон ижод уйида хоразмлик таниқли пуб-
лицист Рўзимбой Ҳасанни учратдим. У дам олишга 
эмас... ёзишга келганини айтаркан, қуйи Амударё 
минтақасида олиб борилаётган бунёдкорликларни 
“самовий сакраш” аталмиш ўлчамларга қиёслади:

– Биласизми, бир вақтлар Орол бўйидаги Мўйноқ 
шаҳри ва унинг атрофидаги овулларда 45 минг киши 
яшаган. Орол қуриши натижасида одамлар бу ҳудуд-
ни тарк этиб, тирикчилик ташвишида чор атрофга 
тарқаб кетишган. Ўн йил олдин Мўйноқда 11 минг 
одам қолганди. Ҳозир қанча одам яшаётганини била-
сизми? 31 минг нафардан ортиқ. Одамлар отамакон-
ларига қайтишяпти. Сабаби, давлатимиз бу ҳудудни 
ривожлантириш учун жуда катта – ўша “самовий 
ўлчам”лардаги маблағни йўналтиряпти. Шаҳарда 
халқаро мақомдаги аэропорт қуриляпти. Яна қанча-
дан-қанча корхоналар...

Рўзимбой бир қатор далил ва рақамларни кел-
тирди. Кўз кўриб, қулоқ эшитмаган бунёдкорликлар 
жараёни ҳақида ҳаммуаллифликда “Янги Мўйноқ” 
китоби тайёрланаётгани, унинг бир боби устида 
ишлаётганини айтди...

Хоразмда туғилиб ўсган ижодкор дўс тимиз она 
тупроғидаги ўзгаришлар силсиласи ҳақидаги фикр-
ларини биргина мисолда айтди: “Болалик вақтимизда 
вилоят марказидаги кўпқаватли биноларни томоша 
қилишга борардик. Тўрт қаватли бинолар кўзимизга 
ҳайбатли кўринарди. Кинолардаги тўққиз ва ундан 
баланд биноларни қачондир кўришни орзу қилар-
дик. Ҳозирги авлод бундай биноларни кинода эмас, 
ён-атрофида кўраяпти. Ахир, бугун вилоятда тўққиз 
қаватли турар жой бинолари энг чекка қишлоқлар-
да ҳам қад ростламоқда. Тасаввур қилинг, ахир, шу 
пайт гача қиш лоқларда ҳатто икки қаватли бинолар 
йўқ эди, бирорта мактабни айтмаса. Мен ҳали куна-
ро иш бошлаётган корхоналар ҳақида айтмаяпман...” 
деди кўзларида ҳайрат ёлқини чақнаганича.

Август оқшомининг сарин шаббодаси танга 
ёқимли. Инсон руҳиятини эркалайди гўё. Узумзор-
лар орасидан шоир Баҳриддин Садриддинов билан 
аста юриб борарканмиз, йўлимизга ой нур тўшар, 
нигоҳини қадаганича юлдузлар сирли мўлтирарди.

– Ой ҳам тўлишиб боряптими, Баҳриддин? – 
дейман уни сўзга тортганча.

– Ҳа, бу ерда юлдузлар ҳам шаҳардан кўра кўп 
ва ёруғ чарақларкан. 

«ДЎРМОН» ГУРУНГЛАРИ

“Дўрмон” ижод уйи билан дала ҳовлимиз ўртасида биргина девор бор, холос. Дарах-

тларнинг шохлари у томон, бу томонга ўтиб кетган. Меваларини бирга баҳам кўрамиз.

“Дўрмон”га оқшом қанот ёйганда, майин шаббода оғушида шоир, ёзувчилар билан 

гурунглашиш гаштли, мароқли. Айниқса, саратон иссиғида сен боролмаган туман, қиш-

лоқдаги ҳаёт ва адабиёт ҳақида ижодкор билан юзма-юз мулоқот қилиш жараёнида 

ўша жойларга бориб келгандек бўласан, беихтиёр.

– Ҳа, улар балки адабиётимиз юлдузларидир.
– Ажаб, ёлғиз улар билан суҳбатлашсанг. Шеър 

ўқисанг юлдузлар ҳам тинглашаркан, – деди кулиб у.
– Табиат оғушида шеър ўқинг, борлиқ тингласин:

Қуёш тандир ёқар. Қизийди борлиқ.

Кундузнинг қўлидан тўкилади май. 

Сахийлик бу юртга  қилади торлик –

Шамол севинчларин сочар аямай.

Оёқларинг – Ерда. Вужудинг – кўкда,

Осмон  босар сенинг елкангдан.

Дарахтим, сакрашга  иложинг  йўқ-да,

Дарахтжон, соя бер  бу дам  кўлкангдан.

Чор тараф  бепарво,   югурар  йўллар,

Ўт-ўлан  чирмашар  пойингга турлик.

Кечгача чуғурлар  саъва, булбуллар –

Ташвишлар сойларга солади кўприк.  

Бу юртда адирлар, ўтлоқ – поёнсиз. 

Шомгача кўликка пичанлар ортар.

Пишиқчилик сабаб сакрайди полиз-

Ҳандалакдан тот, деб, сенга ирғитар.

Шом пайти йўлларга сув сепар қишлоқ,

Ўчоқлар   оғзига   олов  солгайдир.

Туннинг майин ичиб, ҳайронсан  бу  чоқ, 

Юлдузлар бир-бирин имлай бошлайдир.

Ўйлаб  ҳам  ўйингга етмайсан бу чоқ,

Ютдим, ютқаздим, деб  тунни алдайсан.

Ҳайронлик кўксингга санчади сўроқ –

Тун  бўйи дилингга  ўтлар қалайсан. 

Тун эса тун бўйи юради дайдиб,

Уйқунг келар балки, уйқунг келмайди.

Пичирлайсан:  эрта  бир  гап  бўлар,  деб –

Эртани кўрай деб, ўлгинг келмайди!

– Гўзал шеър, барака топинг, шоир Баҳриддин 
Садриддинов, – дейман елкасига қўл қўйиб.

– Сиз Навоий вилоятида, Ёзувчилар уюшмаси 
бўлимини бир неча йиллардан бери бошқариб кел-
япсиз. Вилоятдаги адабий муҳит, қилаётган ишла-
рингиз ҳақида нима дейсиз? Ижодингизда қандай 
янгиликлар бор?

– Биласиз, Навоий кўп миллатли вилоят. Аҳил-
ликда яшаётган кончилар, саноатчилар, кимёгарлар, 
чорвадору лабзи ҳалол деҳқонлар маскан этган гў-
шадир. Шу боис бу воҳага ташриф буюрган меҳмон-
лар бахшиларнинг ўланлари гоҳ ўзбекча, гоҳ қозоқча, 
гоҳ қорақалпоқ тилларида куйлаётганига гувоҳ бўла-
ди. Асосан ёшларни қамраб олаётган “Навоийлик 
ёш навоий хонлар”, “Қизилқум ўланлари”, “Сармиш 
гурунглари”, “Бир жуфт”, “Аскар акамга мактублар”, 
“Мен шеър (ҳикоя, эртак) ёзаман” каби лойиҳала-
римиз қаторига бу йил “Қизилқум оқшомлари” кенг 
қамровли мушоираси Оқтовдан тортиб то Қизилқум-
нинг олис ҳудудларигача бўлган манзиллардан ети-
шиб чиқаётган ўғил-қизларни ижод оламига торт-
моқдамиз. Ижодкорларимиз шу кунларда “Шароф 
Рашидов навоийликлар орасида”, “Абдулла Орипов 

навоийликлар орасида” номли 
эсдалик китобини яратиш учун 
қалам тебратишмоқда.

Атоқли бахши-шоир Умар-
қул Пўлкан ижодини саралаб, 
“Қўлларида сайраб турган соз-
миди...” тўплами китобхонларга 
тортиқ қилинди. Отахон адиб, 
Ўзбекис тонда хизмат кўрсат-
ган маданият ходими Ҳамдам 
Эшонқулов иккинчи жаҳон уру-
ши даври етим гўдаклари ҳа-
ёти ҳақида роман ёзиб тугатди. 
Ўзим эса кўп миллатли халқи-
мизнинг ўзаро қардош лигини 
ифодаловчи “Томди ўлани” 
номли достонимни охирига 
етказдим. Бу достон Ўзбекистон Қаҳрамони, том-
дилик чўпон Серик Сагатовга бағиш ланган. Пре-
зидентимизнинг Ўзбекистон Респуб ликаси давлат 
Мустақиллигининг 31 йиллигига муносиб тайёргар-
лик кўриш тўғрисидаги қарорига асосан, Ёзувчилар 
уюшмаси вилоят бўлими томонидан аҳоли кенг қат-
ламлари ўртасида, маҳаллаларда маърифий учра-
шувлар, ижодий суҳбатлар, адабий-бадиий кечалар 
ижодкор зиёлилар, шоир-ёзувчилар, маданият ва 
 санъат арбобларидан иборат тарғибот тадбирлари 
бўлиб ўтаётир. “Янги Ўзбекистонда эл азиз, инсон 
азиз” шиори кишиларга ўзгача умид ва кўтаринки 
кайфият бағиш лайди. Вилоятимизда Мустақиллик 
байрамини юксак савияда нишонлаш учун нафақат 
адабиёт, барча соҳаларда ҳам катта ишлар амалга 
оширилаётир, – дейди юзларида ғурур туйғуси ёй-
илиб Баҳриддин Садриддинов.

Ой ёруғида кечган суҳбатимизни, афсус, бир 
қисмини ҳавола этдим, холос.

Дарахтлари тобора яшнаб бораётган боғни, ҳар 
тонг сайр қилиш одатим бор. Бугун йўлда Олий 
Мажлис депутати, истеъдодли шоира Гулбаҳор 
Саид Ғани пешвоз чиқди. Энди салом-алик қилиб 
турсак, “Тафаккур” журнали ходими, ёш шоир На-
срулло Эргаш келиб қўшилди. Суҳбатимиз бугунги 
адабиёт-шеърият, китобхонлик ва нашр ишлари 
ҳақида кечди.

– Бугун шеъхонликлар, адабий кечалар камайиб 
кетдими? – дейди Гулбаҳор бизга тикилиб.

– Йўқ, аксинча, шеърхонликлар, китоб тақдимотла-
ри, ижодий кечалар борган сари кўпаймоқда. Сиз иш 
билан банд бўлиб, Ёзувчилар уюшмасига келолмай-
сиз-да.

– Ҳа, иш кўп.
– Деярли ҳар куни китоб тақдимоти, шоир-

лар хиёбонида эса, “Хиёбон оқшомлари” номли 
шеърхонлик, куй-қўшиқ оқшомлари бўлиб ўтяпти. 
Истасангиз, сиз ҳам келиб шеърларингизни мух-
лисларга ўқиб беришингиз мумкин. Тез-тез улуғ 
устозларни хотирлашади, адабиётшунослар улар 
ижодини таҳлил қилиб беришаётир. Хуллас, Ёзув-
чилар уюшмаси ва хиёбон ижодкорлар ва мухлис-
лар, ёшлар билан гавжум, – дейман кўнглим тўла 
сурур-ла. 

Суҳбатга Насрулло ҳам беихтиёр қўшилиб, га-
пимни тасдиқлайди.

– Яхши-ку, –  дея кўзига кулги йўғрилди Гул-
баҳорнинг.

– Энди ноширчиликка нима дейсизлар? – деб 
қолди Гулбаҳор.

Бу саволдан кўнглим дарз кетди. Дарҳақиқат, 
давлат нашриётлари тобора денгизга чўккан кема-
дек чўкиб боряпти. Машҳур Ғафур Ғулом номидаги 
нашриёт–матбаа ижод уйи, “Ўзбекистон”, “Шарқ” 
нашриёт-матбаа акциядорлик компанияси бош 
таҳририяти каби нашриётлар зўрға кун кўраётгани 
фикримизнинг далили. Бугун ушбу нашриётларда 
муҳаррирлар ва ходимлар ишдан озод этилиб, ижо-
дий хоналар ҳувиллаб қолган. Китобларнинг адади 
кўпи билан 1000 донани ташкил этяпти. Ўша ҳам ва-
танимиз ҳудудларига тарқалмай қолиб кетяпти.

Муҳтарам Президентимиз янги сайланган дам-
даёқ, китобга катта эътибор қаратди. Шу жумладан, 
китоб нашри борасида кетма-кет бир қанча тарихий 
қарорлар имзоланди. Бундан ташқари, 2017 йил 13 
сентябрдаги “Китоб маҳсулотларини нашр этиш ва 
тарқатиш тизимини ривожлантириш, китоб муто-
лааси ва китобхонлик маданиятини ошириш ҳамда 
тарғиб қилиш бўйича комплекс чора-тадбирлар дас-

тури тўғрисида”ги қарори жуда 
катта умидлар уйғотган эди. 
Аммо мана, орадан беш йил 
ўтибдики, амалий ишлар жуда 
суст бормоқда. Бугун китоб 
нашри ва мутолаа тарғиботи на-
фақат давлат, балки ҳар бир зи-
ёлининг зиммасида бўлсагина 
эртамиз ёруғ, чароғон бўлади, 
шубҳасиз. Яқинда Ўзбекистон 
Ёзувчилар уюшмаси томонидан 
“Адабиёт” нашриётида “Ватан 
учун яшайлик” номли китоб 
чоп этилди. Унда Ўзбекистон 
Республикасида хизмат кўрсат-
ган ёшлар мураббийси, таниқли 
шоир Мирзо Кенжабекнинг “Ки-

тобга қайтиш виждонга қайтишдир” номли мақоласи-
да: “Китоб ўз мавқеига қараб қалбни тирилтирувчи, 
шуурни уйғотувчи, ҳақиқатни билдирувчи, инсонни 
тарбия қилувчи, жамиятни покловчи бир омилдир”, 
дейилишида катта ҳақиқат бор.

Ўзбекистон Ёзувчилар уюшмаси китоб нашр 
этишни яхши йўлга қўйганлиги, босмадан чиққан 
китобларни барча, ҳатто чекка-чекка ўқув даргоҳла-
рига тарқатаётгани таҳсинга лойиқ. Бироқ, яхши ки-
тобларнинг адади қанча кўп бўлса, бадиий савиясиз 
китоблар ўз-ўзидан йўқ бўлиб кетар эдими?.. дея 
бир-биримизнинг қарашларимизни маъқулладик.

“Дўрмон” ижод уйи ана шундай мунтазам 
баҳс-мунозаралар, ижодий кечалар, ёшлар фести-
вали ўтказиладиган улкан даргоҳ ҳисобланади!

Турсун АЛИ

Орадан кўп ўтмай,  Марказий Осиёнинг 
етакчи мамлакати ички ва ташқи сиёсатда 
туб бурилиш йўлига ўтаётгани реал фактга 
айланди. Чунки йиллар давомида бош ши-
оримиз бўлиб келган “ўзимизга мос йўл” 
кутилган натижани бермади, биз учун сув 
ва ҳаводек зарур бўлган кўплаб дунёвий 
жараёнлардан ортда қолдик, қондош-қар-
дош қўшнилар билан муносабатларимиз 
ёмонлашди. Иқтисодий муаммоларнинг 
ечимини топиш қийинлашди. Шундай 
пайт да Шавкат Мирзиёев жамиятнинг ҳар 
бир аъзоси билан мулоқот қилиш, ҳар бир 
кишига ўзини, ноёб иқтидорини намоён 
этиш, меҳнати, ижодкорлиги самарала-
ридан тўла баҳраманд бўлиш имконини 
бериш йўлини танлади. Фақат шу йўлгина 
нажот кенгликларига олиб борарди. Фақат 
шу йўл  одамлар, ёшлар, айниқса,  кат-
та-кичик  лавозим эгалари – масъуллар-
нинг қон-қонига сингиб кетган қўрқувдан 
халос қилиши  мумкин эди. 

Август учрашуви  олиму деҳқонда, 
устозу шогирдда, ижодкор зиёлида журъат 
деб аталмиш унутилаёзган фазилатни қай-
та оёққа қўйди. Бу ёруғ оламда  яшашнинг 
маъно-моҳияти ойдинлашгандай бўлди. 
Миллат, мамлакатнинг эртанги куни, тақ-
дири тўғрисида куюнчаклик қилиш, маж-
лисларда сўз сўраш, гапни ниқобламай, 
борини борича, йўғини йўғича айтиш айб 
эмаслиги, аксинча, бугун миллатни айни 
шундай очиқлик, тил ва дил бирлиги қутқа-
риши мумкинлиги аён бўлди. Президент 
қоғозни безайдиган қуруқ ҳисоботлардан 
воз кечиб, ҳаммадан аниқ натижани талаб 
қила бошлади.  

Ижодкор зиёлиларнинг давлат ва жа-
мият ҳаётидаги ўрни ҳамиша ва ҳамма 
замонларда ҳам муҳим бўлиб келган. Буни 
ҳеч ким инкор этмайди. Сабаби,  ёзувчи, 
шоир, рассом, кино ва театр санъати на-
мояндалари ҳамиша халқ ичида яшайди, 
халқнинг дарди, ўй-фикрлари билан нафас 
олади. Юрт, миллат бошига мусибат кел-
ганда, ижтимоий адолат таназзулга учра-
ганда, озодлик, эркинлик йўллари тўсил-
ганда ижодкорнинг ўтли сўзи, даъваткор 
ҳайқириғи, ибрати қўл келади, нажоткор 
кучга айланади. Ижодкор халқ манфаатини 
ўз манфаатидан устун қўяди, улуғ бобомиз 
Алишер Навоийнинг “Юз жафо қилса ман-
га, бир қатла фарёд айламон, Элга қилса 

бир жафо, юз қатла фарёд айларам”, деган 
ўтли сатрлари билан яшайди. Шунга амал 
қилади.

Уйғоқ зиёлининг кўзлари бошқалардан 
кўра узоқроқни, муҳимроқ ва зарурроқни  
кўради. Жамият ҳаётида урчий бошлаган 
иллатларга бефарқ тура олмайди, уларни 
ўзининг, келгусида фарзандларининг дар-
ди деб билади ва шунинг учун ҳам биринчи 
бўлиб бонг уради, югуриб-елади, куюн-
чаклик қилади. Бу иши билан кимларгадир 
ёмон кўринса ҳам, шу куюнчаклигидан ҳа-
ловат топади, виждони қийналмайди. Уни 
тушунган жамиятлар, шубҳасиз,  тараққиёт 
йўлига ўтади.

2017 йили янгиланишга, қаддини рост-
лаб олишга  бениҳоя муҳтож бўлиб турган 
жамият учун уйғоқ, фидойи, куюнчак зиё-
лилар керак эди. Янги раҳбар диққат-эъти-
борини шу  муҳим нуқтага қаратди.  Ижод-
корларда, айниқса, ёш истеъдодларда 
ўзининг ишончли маслакдошла-
рини, мамлакатнинг эртасини, 
демакки, миллий юксалишни кўра 
олди. Август учрашувида айтил-
ган кўп сўзлар ҳамон жаранглаб 
турибди: “Бизнинг ҳавас қилса арзийди-
ган буюк тарихимиз бор. Ҳавас қилса ар-
зийдиган улуғ аждодларимиз бор. Ҳавас 
қилса арзийдиган беқиёс бойликларимиз 
бор. Ва мен ишонаман, насиб этса, ҳавас 
қилса арзийдиган буюк келажагимиз, буюк 
адабиётимиз ва санъатимиз ҳам албатта 
бўлади”, “Ўзбекистонда адабиёт ва санъат, 
маданият, оммавий ахборот воситалари, 
маънавият ва маърифат бизнесга айлан-
маслиги шарт ва биз бунга ҳеч қачон йўл 
қўймаймиз”.

Муболағасиз айтиш мумкинки, давлат 
раҳбарининг қатъият билан айтган бу фи-
крлари ўзини зиёли деб билган ижодкор-
ларни илҳомлантириб юборди, қалам аҳли 
юрагига чўғ тушди. Ҳа, миллий адабиёт ва 
санъат, миллий қадриятлар ўлмайди, маъ-
навият ва маърифат бозор ўпқонига туш-
майди. Аммо кўнгилни хотиржам қилиб 
туравериш мумкин эмас. Президент ўртага 
савол ташлади: “Биз халқимизнинг маъ-
навий камол топишида маданият намоян-
даларининг улкан хизматлари борлигини 
миннатдорлик билан эътироф этамиз. Юк-
сак идеаллар йўлида фидойилик кўрсатиб 
яшаш, миллий  манфаатларимизни ҳимоя 
қилиш учун бел боғлаб майдонга чиқиш – 
сиз, ижод аҳлига хос эзгу фазилат эканини 

ҳаммамиз яхши биламиз ва буни юксак 
қадрлаймиз. Лекин қўлимизни кўксимизга 
қўйиб холисона айтайлик: ижодкор зиё-
лиларимизнинг бугунги фаолияти жамия-
тимизни, энг аввало, эл-юрт тақдири учун 
доимо куюниб, ёниб яшайдиган, бедор 
қалб эгалари бўлган сизларнинг ўзингизни 
қониқтирадими?” Савол аниқ, жавоб ҳам 
аниқ эди: йўқ, қониқтирмайди. Кўпчилик 
ижодкорлар  янги бир турғунлик ҳолатига 
тушиб қолган, маиший муаммолар гир-
добида ўралаша бошлаган, тўқсонинчи 
йиллар аввалида Шукур Холмирзаев ўр-
тага ташлаган “Адабиёт ўладими?” деган 
шафқатсиз савол яна бош кўтараётган, 
жавоблар мужмаллашаётган  кезлар эди. 

Август учрашуви бундай хавотирларга 
нуқта қўйди. Давлатимиз раҳбари мада-
ниятимиз ва санъатимизнинг ривожла-
ниш жараёнлари, бу борадаги ижобий 
тенденциялар билан бирга, айрим салбий 

ҳолатлар, уларнинг жамият ҳаётига таъ-
сирини холисона баҳолаб, ўз ечимини 
кутаётган долзарб муаммолар ва уларни 
бартараф этиш йўллари ҳақида атрофли-
ча фикр юритди. Ижодий уюшмалар, Ма-
даният вазирлиги таркибидаги бирлашма 
ва ташкилотлар фаолияти чуқур таҳлил 
этилди. Ижодкор зиёлиларнинг бугунги 
кунда жамият ҳаёти, ислоҳотлар жараё-
нидаги ўрни ва вазифаси беқиёс экани, 
тараққиётимизнинг ҳозирги босқичида 
бошқа соҳалар вакиллари қатори мада-
ният ва санъат аҳлидан янада фаоллик, 
янги-янги ижодий ғоя ва ташаббуслар би-
лан яшаш, ижодий изланиш, умуммиллий 
ҳаракатларда пешқадамлик қилиш талаб 
қилиниши айтилди.

Орадан беш йил ўтди. Ушбу мақола 
– ҳисобот эмас, кимгадир  ҳисоб бериш 
учун бўлган-бўлмаганни қалаштириб, орт-
тириб-бўрттириб, юқоридан олқиш олади-
ган замон ўтди. Ҳар кимнинг ҳисоботи ўзи 
билан, бундай ҳисобот  кимдандир эмас, 
ўзимиздан ўтиши керак. Биз энди инсо-
ний бурчимиздан келиб чиқиб, виждон ва 
имон олдида, эл-юрт ҳузурида ҳисоб бе-
рамиз, холос. Хўш, ҳисоб бера оламизми? 
Ҳисоботимизни безайдиган ишларимиз 
борми?

Ҳаммасини битта мақолага сиғдириш 
қийин. Ҳеч ким ҳеч жойда (на ўзимизда 
ва на четда) инкор қила олмайдиган ўжар 
фактларнинг ўзи минг ҳисоботга етиб орта-
ди. Уларни бир жумлада акс эттириш талаб 
қилинса, сўнгги беш йилни эркин фикр, 
ижодий журъат ва ошкоралик йиллари, 
деган бўлардим. Бугун ҳеч бир қаламкаш, 
ҳеч бир зиёли сўз айтишу  мавзу танлашда, 
таҳлил ва танқидда, ҳатто бирор-бир ечим 
ёки қарорга қўшилмасликда ҳам муаммо-
га дуч келаётгани йўқ. “Фикр ўз-ўзидан 
пайдо бўлмайди, баъзан ўринсиз оддий 
мулоҳазадан ҳам бир нима олиш мумкин” 
деганларидек, жамият бугун ҳаммани  
тинг лашга, фойдали, соғлом  таклифларни 
инобатга олишга ҳаракат қилмоқда. Бу – 
ғоят муҳим нарса.

Ижод оламига келсак, шу беш йил-
ликда мамлакат миқёсида илмий-ижодий 
тафаккурга қайтдик. Хусусан, Ислом циви-

лизацияси маркази,  Имом Бухорий номи-
даги халқаро илмий-тадқиқот марказини 
барпо этиш Янги Ўзбекистоннинг маъна-
вий қиёфасини кўрсатиб турибди. Шавкат 
Мирзиёев таъкидлаганидек, бу марказлар  
“халқимизнинг яратувчилик даҳоси билан 
бунёд этилган ноёб меросни ҳар томон-
лама чуқур ўрганиш, юртимиздан етишиб 
чиққан буюк аллома ва мутафаккирлар-
нинг ҳаёти ва илмий-ижодий фаолияти 
ҳақида яхлит тасаввур уйғотиш, халқаро 
миқёсда динлараро ва цивилизациялараро 
мулоқотни йўлга қўйиш, бугунги мураккаб 
даврда ислом динининг инсонпарварлик 
моҳиятини очиб бериш, жаҳолатга қарши 
маърифат билан курашиш, ёш авлодни гу-
манистик ғоялар, миллий ғурур ва ифтихор 
руҳида тарбиялашдек эзгу мақсадларни 
кўзда тутади”. 

Давлатимиз раҳбари қадимий ёзма 
манбаларни сақлаш, тадқиқ ва тарғиб қи-
лиш тизимини янада такомиллаштириш 
чора-тадбирлари тўғрисидаги қарорга 
имзо чекди. Вазирлар Маҳкамаси ҳузури-
да Ўзбекистонга оид хориждаги маданий 
бойликларни тадқиқ этиш маркази, қайта 
жонланган Фанлар академияси қошида Ўз-
бекистоннинг янги тарихи маркази тузил-
ди. Пойтахтимизда Ўзбекистон Ёзувчилар 

уюшмасининг янги муҳташам биноси, унга 
туташ Адиблар хиёбони бунёд этилгани, бу 
ерда адабиётимизнинг буюк намояндала-
рига бағишлаб ёдгорлик мажмуалари ўр-
натилгани, шунингдек, вилоятларда улкан 
маърифатпарвар Исҳоқхон Ибрат, атоқли 
ижодкорлар Огаҳий, Ҳамид Олимжон, Зул-
фия, Абдулла Қодирий, Ибройим Юсупов, 
Эркин Воҳидов, Абдулла Орипов, Ҳалима 
Худойбердиева,  Муҳаммад Юсуф номи-
даги ижод мактабларининг ташкил этили-
ши, буюк санъаткорлар хотираларининг 
абадийлаштирилиши, ёш ижодкорларнинг 
Зоминда ўтадиган анъанавий семина-
рининг қайта тикланиши, ижодкорларни 
рағбатлантиришга бел боғлаган  “Илҳом”, 
“Ижод” жамғармаларининг ташкил этили-
ши, адабиёт майдонига кириб келаётган 
ёш истеъдодларнинг биринчи китоблари 
кўп нусхада чоп этилаётгани шу беш йил 
ичида содир бўлди. 

Бугун биз яқин ва узоқ мам-
лакатларда кечаётган адабий-ма-
даний жараёндан ўз вақтида 
хабардор бўлиб турибмиз. Ижод-
корларнинг халқаро алоқалари 

кундан-кунга ривожланиб бормоқда. Юр-
тимизга Россия, Туркия, Озарбайжон, Бе-
ларусь давлатларидан, қатор Европа мам-
лакатларидан, Қозоғистон, Қирғизистон ва 
Тожикистондан ижодкорларнинг келиши, 
ўзбекистонлик шоир ва ёзувчилар, театр 
ва кино санъати арбобларининг жавоб са-
фарлари оддий воқеа бўлиб қолди. 

Кейинги уч йил ичида йигирмадан ор-
тиқ ўзбек адибларининг асарлари дунё 
халқлари тилларига таржима қилиниб, ки-
тоб, тўплам шаклида чоп этилди. Айни кун-
ларда “Ўзбекистон” нашриёти Ўзбекистон 
Ёзувчилар уюшмаси билан биргаликда 
туркий дунё халқлари адабиётининг сара 
асарларини юз жилд ҳажмида босмага 
тайёрламоқда. Тошкент халқаро кинофес-
тивалининг тикланиши маънавий ҳаёти-
мизда сезиларли воқеа бўлди.

Яна кўп мисоллар келтириш мумкин. 
Аммо мақсад бу эмас. Гап ижод аҳлига 
берилган кенг имкониятлардан нечоғлиқ 
фойдаланаётганимиз, маънавий-ахлоқий 
тарбия ишига қўшаётган ҳиссамиз, шеъ-
рият, наср, драматургия, телесериаллар, 
болалар адабиёти, ноширлик, янги алифбо 
ва бошқа соҳаларнинг муаммолари ҳақида 
ҳам бориши керак. Чунки жуда узоқ кутил-
ган сўз эркинлигига етиб келдик. Эркин 

тафаккур йўллари очилмоқда. Гарчи бугун 
ҳам матбуотнинг адолатли танқидидан ҳа-
диксирайдиган, ижодкорларнинг куюн-
чаклигидан энсаси қотадиган, рост гапни 
эшитишни хушламайдиган, газета-журнал-
лардан узоқ, мухбир келибди деса, лабига 
учуқ тошадиган  мансабдорлар топилса 
ҳам, бу ҳолат энди, собиқ тузум пайтидаги-
дек, уйғонаётган фикр йўлига, ижодкорлик 
журъати ва сўз эркинлигига  тўғон бўла 
олмайди. 

Тиббиётчиларнинг муҳим бир огоҳи 
бор: иштаҳа беҳад очилганда таом тановул 
қилишда эҳтиёт бўлмоқ зарур. Бугун китоб 
дўконларига кирган кишининг боши айла-
ниб кетади: сон-саноқсиз нашрлар, кеча 
ҳатто хаёлга келтириш мумкин бўлмаган 
мавзулар, ҳеч бир мантиққа тўғри келмай-
диган,  қўрқувли башоратлар. У дунёдаги 
ҳаёт, қабр азоблари, сохта фолбинлик, 
афсунгарлик, бир мўъжиза юз бериб, Ибн 
Сино тирилса, бу улуғ ҳаким ҳам ҳайратдан 
ёқа ушлайдиган даражадаги “табибчилик” 
– ҳаммасидан топилади. Бу ҳам етмага-
нидек, бугун шундай “шоввоз” ноширлар, 
“маҳоратли” таржимонлар пайдо бўлдики, 
улар ҳеч нарсадан ҳайиқмай, муаллифлик 
ҳуқуқларини қўпол равишда бузиб, китоб 
деб аталмиш буюк инъомга доғ тушириб, 
ноширликни йил бўйи бетўхтов сут беради-
ган “соғин сигир”га  айлантирмоқда. Бунга 
бефарқ қараш китобхонлик савиясига жид-
дий путур етказиши мумкин. Ижод эркин-
лигини тўғри тушунмоқ керак.

Бугун янгиланаётган Ўзбекистонда юз 
бераётган ижтимоий-маънавий жараёнлар-
нинг халқимиз, ёшларимиз ҳаёти, турмуш 
тарзига таъсирини  кўрмаслик ва сезмас-
лик мумкин эмас. Ютуғимиз ҳам, камчи-
лигимиз ҳам ўзимизники. Ўзимиз фахр-
ланамиз, ўзимиз тузатамиз. Тўғри, экинга 
сув тараш пайти ариқ тозаланмагани учун  
кимнингдир томорқасига сув  бироз кеч 
очилиши  мумкин, аммо бу мамлакатда 
қурғоқчилик юзага келди, дея айюҳаннос 
солишга асос бўлмайди. Ўзидан, харид 
қуввати, турмуш тарзидан, фарзандлари-
нинг камолидан рози бўлиб яшаш жараё-
нини ортга қайтариш мумкин эмас.

Кейинги беш йил ижодкор зиёлилар 
учун  марҳаматли келди. Бу муҳитни асра-
моқ ва унга муносиб бўлмоқ зарур.

“Янги Ўзбекистон” газетасининг шу йил  
 3 август сонидан олинди.

Улар шифокор  кузатувида хонадан олдин-
ма-кетин чиқишди. Аввал Қосим амаки, ортидан 
Шокир. Шифокор билан бўсағада қўл олишиб хайр-
лашдилар. Моҳира бир-икки қадам нари бориб, ор-
тига қаради.

– Келин, сиз машинага бораверинг, биз бироз 
туриб чиқамиз. 

Моҳира Қосим амакини аввал  кам кўргани учун 
“келин” деб мурожаат қилишини англашилмов-
чиликка йўйди. Йўлида давом этди. Шокир Қосим 
амакига ним қараш қилди.

– Хотинингдан бирор дарак борми, – сўради 
дафъатан юришдан тўхтаб Қосим амаки. – Отанг 
айтди. Дўстимни адо қилган аслида ўша, билиб қўй. 
Хайрият, кўрсатган меҳру саховатлари бор эканки, 
Аллоҳнинг раҳми келди, бир ўлимдан қолди, шўр-
лик. Қайтиб бергани рост бўлсин. Хотин кишини шу 
даражада бўш қўядими одам деган. – У ўнг оёғини 
авайлаб зинадан ҳатлади.– Олиб келган ҳаром-ҳа-
риш пулларидан ирганмаганингга ҳайронман.

Шокир  ерга қараб:
– Қайдан билай, – деди хўрсиниб, – Ҳозирча 

жимлик. Прокуратурадагилар янгилик бўлса, хабар 
қиламиз, дейишган.

Улар йўлак бўйлаб одимлай бошлашди.
– Хабар  келмайди. Улар ўша мамлакат қонунла-

рига кўра суд қилинади. Бундайлар аяб ўтирилмайди. 
Жазоси оғир. Камида ўн йил, ё умрбод ҳукм чиқари-
лади. Бу ёққа келса ҳам қамалади. Нақд одам сав-
доси-я! Вой шармандалик, вой шармандалик, уруш, 
очарчилик  йилларида ҳам тан сотиб кун кўрганларни 
эшитмаганмиз. Менга қара, хафа бўлмаку-я, аслида 
ҳаммасига ўзинг айбдор. Хотинингни шу даражада 
бўш қўйиб, тўқиган чўпчагига ишониб юрибсан-да?! Ҳа 

деса, чет эл, ҳа деса, чет эл, таржимон эмиш. Бирор 
институтда ўқимаган кимса қандай таржимон бўлиши 
мумкин? Нафсу ҳирснинг тили бўларканми, таржи-
ма қиладиган?! Юр, бироз ўтирайлик, – деди Қосим 
амаки йўлак четидаги ўриндиқни кўрсатиб. – Эшитиб 
жуда хафа бўлдим, – деди инқиллаб ўриндиққа гавда-
сини ташлар экан. – Яна бир бор айтаман, ҳаммасига 
сен айбдор. Бундоқ ўтир. – У Шокирга ёнидан жой 
кўрсатди. – Отанг сенга дардини айтолмайди, юраги 
кўтармайди. Баҳодир билан Моҳиранинг тақдиридан 
хабаринг борми? Улар уй-жойсиз, қариндош-уруғсиз, 
бировнинг кўмагига зор, маош ўрнига берилган сутни 
сотиб кун кўришаркан. Янгийўлдаги қай бир фермер-
нинг молхонасида, шийпонда яшаб юришаркан. Эри 
аварияда ўлгач, қа йин-бўйинлари ер талашиб, шўрлик-
ларни уйдан ҳайдашибди. Аллоҳимнинг ўзи чевар-да, 
отангга рўбарў қилган. Баҳодир ниҳоятда билимдон 
бола эмиш. Отанг унда бир хислат кўрган, келажагига 
катта умид боғлаган. Насиб бўлса, юртимиз шарафини 
оламга ёяди, олимлик лаёқати бор, дейди. Олим-да, 
шу боланинг келажаги порлоқ бўлишини билган. Ана 
шу соддагина отанг қилган саъй-ҳаракатлари билан 
икки ҳаж савобини олди. Сен эса гап нимадалигини 
ўйлаб ҳам кўрмай, бечоранинг дилини хуфтон қилиб-
сан, уларни уйга олиб келганини кўриб, онамнинг  қабри 
совимай ёш хотин олгингиз кеп қолдими, деб, саксонга 
кириб қолган чолни қўни-қўшнилар олдида изза қилиб-
сан, устидан кулибсан. Отамнинг кўнглига оғир ботади, 
деб ўйламадингми, нодон?! Устига-устак хотининг ёмон 
йўлга кириб кетибди. Эшитган одам нима дейди, деб 
жуда оғир аҳволга тушди дўстим бечора. Онанг олам-
дан ўтганидан сўнг сўққабош бўлиб қолганди, шўрлик. 
Дардлашадиган одами йўқ. Сен эса....

– Амаки, кўзим кўр экан, сўқир экан. Отажоним 
тузалиб кетса, бошимда кўтараман, уйимга олиб ке-
таман. Оқ ювиб, оқ тарайман.

– Ҳа, дарвоқе, уй масаласидан хабаринг борми?
– Қайси уй?
– Отанг турган икки хонали уй-да, шуни Баҳо-

дирнинг номига хатлаб берибди.
Шокир  ажабланиб,  Қосим амакининг юзига са-

воломуз тикилиб қолди.
– Мана шунақа отанг бор, кўрдингми, шу за-

монда қайси мард бундай иш қила олади?! Фалон 
пуллик уй-жойини-я! Бир нимарсанинг илинжини 
қилмасдан, мана шу икки нотовонга уй-жойини 

текинга хатлаб бериб юборди-я! Одамлар бор, ўз 
жигарларини сиғдиришмайди. Худога шукр, юрти-
мизда отанг сингари диёнатли одамлар ҳалиям бор. 
Чинакам зиёлининг иши бўлибди! Менга қара, уйинг 
ўзингни номингдами ишқилиб?!

– Ҳа, ўзимники, – Шокирнинг кўзидан қуйилиб 
келаётган ёш ерга чак-чак томчилай бошлади.– 
Отажон, отажонгинам! – У кафтлари билан юзини 
беркитиб олди. – Майли, розиман, Баҳодирни ўзим 
ҳам укамдай кўриб қолдим.

– Ана энди гапнинг давомини эшит. Отанг ту-
залиб чиққач, бу ёғини ўзимга қўйиб берасан, сени 
Моҳирага уйлантириб қўямиз. Оёқ-қўли чаққон-

гина экан. Хотинингдан кўнглингни 
уз. Қариндош-уруғи дан юз ўгирган, 
нафсига қул бўлган беҳаё аёл энди 
сенга хотинлик қилмайди. Мабодо қайтиб келса, 
бирор расм-русумини қиларсан, эркакда ор бўли-
ши керак. Хотиннинг қули бўлганнинг аҳволига вой, 
билиб қўй! Кўрдим, қизинг ҳам Моҳирага кўникиб 
қолибди. Худди она-боладай юришибди. Бу ёғига 
ҳам кўникиб кетади. Барибир, она меҳрини кўрмай 
ўсаяпти. 

Иккаласи ҳам бир нуқтага тикилиб қолишди.
– Юрдик, – деди Қосим амаки, ниҳоят, тиззаси-

га таяниб, ўрнидан тураркан, чайқалиб кетди. Шо-
кир унинг қўлтиғидан олди.

– Тиззамда бод бор, кўп ўтириб қолсам, зирқи-
раб кетади, уйимга олиб бориб қўярсан, эртага бир-
га келамиз.

– Бўпти. 
Шокирнинг кайфияти кўтарилгани Қосим ама-

кининг қўлтиғидан олиб, пилдираб йўл бошлагани-
дан билинди.

Эрталаб касалхонага биринчи бўлиб Рустам 
етиб келди. Бироз ўтиб, Қосим амаки, унинг ортида 
Шокир, орқароқда қўлида егуликлар солинган  па-
кет кўтарган Баҳодир билан сочиққа ўралган банка-
ни бағрига босганча Моҳира йўлакда пайдо бўлди. 
Эркаклар қўл олишиб, бир-бирларини бағирларига 

босиб кўришди. Рустам Моҳира билан бош ирғаб 
сўрашди ва Баҳодирнинг елкасига қўлини қўйганча 
Қосим амакининг ортидан Зафарбой ота ётган пала-
та томонга турнақатор бўлиб юришди.

Бир кишилик палата эшиги қия очиқ. Ичкарида 
ҳамшира Зафарбой отанинг билагидан осма уколни 
олаётган экан. Эшик очилганини эшитиб, Зафарбой 
ота кўз ости билан қаради. Қосим амаки талтайиб 
икки қўлини чўзганча дўсти томонга интилди:

– Шунақа эмас-да, бунақасига келишмовдик-ку, 
ўртоқ, бу нима ётиш? 

Эшик олдида турганларни кўрган ҳамшира: 
– Ҳой, ҳой, бу ёққа кириш мумкин эмас. Шунча 

одам-а, битта-битта ўтинглар!
– Биз тез чиқиб кетамиз, сўрашиб қўяйлик, – 

деди Рустам.
– Фақат тезроқ, беморни чарчатиб қўясизлар.
– Хўп, хўп. Тез  чиқамиз.

У ҳамширанинг хонадан чиқишига йўл бериб, 
эшикни ёпди.

– Ассалому алайкум, устоз, – деди Рус там ҳам 
Қосим амакидан сўнг Зафарбой ота билан сўра-

шаркан.– Узр, яқинда эшитдим. Баҳодиржон айтди. 
Ўтган куни тетик эдингиз-ку?! 

– Овора бўпсиз-да, Рустамжон.– Зафарбой ота 
ўрнидан турмоқчи бўлиб қўзғалди.

– Қимирламанг, қимирламанг.
Баҳодир тезгина қўлидагиларини стол устига 

қўйди-да, отанинг ёнига бориб қўлтиғидан кўтар-
моқчи бўлди:

– Ассалому алайкум, отажон, яхшимисиз?
Моҳира ўғлига кўмаклашмоқчи бўлиб энгашди. 

Бошқа сўз тополмай, кўз ёшини артаётиб:
– Бизни қўрқитманг, ота, – деди овози титраб.
– Қўрқма, келин, отангга Аллоҳнинг раҳми кел-

ди, бизга бироз эркалик қилди-да, – деди Қосим 
амаки:

Зафарбой ота жилмайди.
– Ҳазилингиз бор бўлсин, жўра, қўнғироқ қил-

сам олмадингиз.
Бошқаларнинг ҳам юзига табассум балқди.
– Сизларни уринтириб қўйдим-да, болаларим, 

Шокир, сен яхшимисан болам?
Одамлар орқасидан айбдорона тикилиб турган 

Шокир  отасининг ёнига  келиб, тиз чўкди, қўлини 
олиб, юзига босди:

– Отажон, мени кечиринг, ҳаммаси мени деб 
бўлди. Мен айбдорман!

– Бўлди, бўлди, ўзингни бос. Кўзёш тўкиш мум-
кин эмас,– деди Қосим амаки Шокирнинг елкасига 
қўлини қўйиб, – ўрнингдан тур.

– Ўзим ҳам сезмай қолдим. Бошим бир айлан-
ди-ю, кўкрагимни кучли темир панжа чангаллаб 
олди. Оғриғига чидай олмадим, чоғи. Кўзимни оч-
сам, бу ердаман, – деди Зафарбой ота паст, хаста 
овозда. – Ҳозир яхшиман. Аммо дўхтирлар бир-ик-
ки кун ўрнингиздан қимирламанг, деяпти.

– Бироз дам олишингиз керак, устоз, – деди 
 Рустам. – Дарвоқе, суюнчи беринг!

– Қани, қани, эшитайлик, – деди Зафарбой ота 
жилмайиб. Қолганлар ҳам Рус там томонга юзланди. 
Рустам жилмайганча Баҳодирга қараб бош ирғади. 

– Отажон, табриклашингиз мумкин. Рустам 
акам мени “Президент мактаби”га олиб бордилар. 
У ерда кириш синовларидан ўтдим.

Рустам изоҳ берди:
– Устозлар билан суҳбат-имтиҳон ўтказилди. 

Жавоблардан қониқишди. Баҳодир бизни уялтириб 
қўймади. Ҳатто Мирзо Улуғбек бобомизнинг “Зи-
жи”даги юлдузлар туркумидан айримларини ном-
ма-ном санаб берди. Математика, физика, инглиз 
тили, ҳамма фанлар бўйича саволларга аниқ, равон 
жавоб берди. Мен Мирзо Улуғбек бобомиз кашфи-
ётларини дунё аҳлига исботлаб бераман, деб жавоб 
қайтарди. Ўқитувчилар қарсак чалиб юборишди.

– Худога шукр, яратган Эгам, ўзингга беадад 
шукр! Уларни қачон ўқиб-ўргана қолгандинг, болам, 
табриклайман, – деди Зафарбой ота дадилланиб.

– Кўпини кутубхонангиздаги китобларни ўқиб 
билдим.

– Кел, бошингни силай. 
Баҳодир отанинг ёнига тиз чўкди. 
– Бошинг тошдан бўлсин, болам. Илм йўли сен-

га очилгани рост бўлсин, ойдин бўлсин! Тил ўрган, 
оламни кез. Боболаримиз меросини сақла! Ватанга 
сен сингари фидойилар керак! 

Рустамнинг кўзларига ёш қалқди. Моҳира пиқ-
пиқ йиғлай бошлади. Қосим амаки Шокирга қараб 
кўрдингми, дегандек бош ирғаб, рўмолчасини олиб 
кўз ёшини артди. Ҳамма енгил тин олди, чеҳралар 
ёришди. Шокир эса четроқда қимтиниб турган 
Моҳирага ўғринча бир қараб олди...

             ҲУРЛИК
Ҳурликни қадрига етганлар билар,
Кўнгилни шод, озод этганлар билар,
Ватанни елкада тутганлар билар,
Босган йўлларидан из қолар гуллик,
Онам кўзидаги гавҳарсан, ҳурлик!

Онам кўзларининг қароғи ўзим,
Тонг билан оқшомнинг фироғи ўзим,
Ёруғ лаҳзаларнинг чироғи ўзим,
Энди бас келолмас адоват, хўрлик,
Онам кўзидаги гавҳарсан, ҳурлик!

Баъзида йиқилдим, баъзан оқсадим,
Аммо йиқилмади буюк мақсадим,
Озодлик, ҳар дамда сени қўмсадим,
Кўнглимдан шеър сизиб чиқаркан нурлик,
Онам кўзидаги гавҳарсан, ҳурлик!

Ҳурлик либосини кийинди юрак,
Шу митти вужудга ўз эрки керак,
Ашур, озод бўлдинг, ҳурлик муборак!
Ақл устун келди, лол қолди зўрлик,
Онам кўзидаги гавҳарсан, ҳурлик!

    ЎЗБЕК ПЎЛАТИ
Ўтли сўзлар, ўтли излар
Ёндирди бу юракни,
Сир соҳили қалқиб тушди
Миттигина шаҳарда.
Увиллайди шамолларинг,
Ўчиб-ёнар  чироқлар,
Бешик қучиб алла айтар
Мушфиқ онанг саҳарда.

Заводнинг илк гудогидан
Уйғонди ёш гўдаклар,
“Аскар келди! Аскар келди!” - 
Кунлик хабар бир ёнда,
Ҳам тўлғониб, ҳам пишқириб
Сир оқарди бепарво,
Хилковога завод келди,
Фарҳод қалби ёнганда...

Афсона ҳам ҳақиқатга
Айланаркан бир зумда:
Фарҳод-Ширин манзилида

Кўрди олам мардларни.
Пойтешаси чўғда ёниб,
Кўз нурлари чақнади,
Бу манзилда ошиқлар ҳам
Унутдилар дардларни.

Инсон буюк эрур доим,
Қоялардек  ғурури,
Энг сўнгги дам жондан кечиб,
Ўйлар асл халқини.
Шунда кўрдим мартен ичра
Ўзлигини йўқотмай,
Ҳафизлару  Саидларнинг 
Ёнаётган қалбини.

Елкасида олам юки,
Ирода ҳам темирдан,
Ватан учун учмоққа шай
Бизнинг темир қанотлар.
Ўша машъум қирқ тўртинчи
Йилнинг асл машъали – 
Душманга бор ғазаб билан
Қуйилган илк пўлатлар!

Илгарилаб кетди замон,
Пўлат рельслар узайди,
Олис, яқин қўшниларга 
Асқотмоқда нарсамиз.
Келажакка умид билан
Дадил қадам ташладик,
Шаҳримдаги тўнғич уйга
Кўз тикканча барчамиз.

Миттигина шаҳар ичра
Улуғ давлат ўсмоқда,
Мартенчилар юрагида
Ёнсин ўзбек пўлати!
Бир ўлкада яшайдурмен
Кўксим тутиб шамолга,
Истиқлолга таянч бўлиб
Қолсин ўзбек пўлати!

            БЕК ШАҲРИМ
Бекободим, беклар ўтган бек шаҳрим,
Садоқатга бахш айладинг дилингни.
Томирингда жўшиб оқар шўх наҳрим,
Юрагингда асрайсан ўз Сирингни.
Бу заминнинг тарихини англадим,
Ошиқларнинг нидоси бор қалбингда.
Ўтмишингдан кўп ҳикоят тингладим,
Қарзим кўпдир, шаҳрим, сенинг олдингда.
Сен – Ширинсан, сен – Фарҳодсан, ўзгинам,
Сен – Бобурнинг ором олган маскани.
Искандарнинг йўли тушган юзгинам,
Ожиз қалам таърифингни ёзгани.
Чингиз, Мўғул тепалиги сўзласин,
Темурбобо кўкси янглиғ қоялар.

Ҳар битта қалб эзгуликни кўзласин,
Бу Заминдан олис кетгай соялар.
Не ғанимлар қайирдилар бошингни,
Сир бўйига ташлаганча бир қафас.
Собит тутдинг пўлатдек бардошингни,
Сен ўт ичра ёнаётган гул, холос.
Сирнинг икки соҳилини ёритиб,
Мўғултоғдан кун бошланар ҳар наҳор,
Мардлар сендан айро тушмас ор этиб
Эй, қуёшга нур бергувчи нур шаҳар!
Йилларингнинг шамолида ажиб сир,
Карвонларни кузатгувчи сарбоним.
Хисрав йўлин дуч этса ҳам бу тақдир,
Фарҳодларинг бўлмоқ ёлғиз армоним.
Мақтовингни топмасам-да, улуғсан,
Вужудингни масрур этмиш истиқлол.
Юртим, ишқнинг навосига тўлиқсан,
Муҳаббатнинг манзилидек мангу қол.

Бекободим, беклар ўтган бек шаҳрим...

                 АЁЛ
Бу қандай жозиба, рангин жилолар,
Оламга кўрк бергай ҳусни зеболар,
Унингсиз беқадр гавҳар, тиллолар,
Меҳр булоғидир, маъдандир аёл,
Энг аввал онадир, Ватандир аёл.
“Аёллар дафтари” – меҳр дафтари,
Унга ёзилажак битиклар бари,
Санамлар сарвари, олам гавҳари,
Баҳордек юз очган чамандир аёл,
Энг аввал онадир, Ватандир аёл.

Учинчи Уйғониш завқин улашгай,
Талашса, болам деб ҳар кун талашгай,
Гўё Тўмарисдек ёниб курашгай,
Сўзи гул, ўзи гул бадандир аёл,
Энг аввал онадир, Ватандир аёл.

Меҳр алифбосин ўргатган ёниб, 
Гўдаги ёнида, кетмагай тониб,
Яшайди бир-бирин меҳрига қониб,
Ширин сўз, бокира, сухандир аёл,
Энг аввал онадир, Ватандир аёл.

Тадбиркор, миришкор, ҳар ишда ғолиб,
Муаллим ўзидир, мен унга толиб,
Яшайди бор ишни елкага олиб,
Гўё ловуллаган гулхандир аёл,
Энг аввал онадир, Ватандир аёл.

Ҳайдангиз юракда қолган гардларни,
Аёл беҳудага қўймас шартларни,
Майли, улғатирсин, асл мардларни,
Ортида тойчоғи, самандир аёл,
Энг аввал онадир, Ватандир аёл.

ОШИҚЛАР ҚЎШИҒИ
Сув бетига лаб босиб,
Шамол аста елади.
Ҳали жавзо бехабар,
Олма оқиб келади.
Қиқирлаган олмами,
Қиқирлаган сувми ё,
Тўйиб-тўйиб термулай,
Шошмай тургин, эй, дунё!

Дунё, ахир, дунёда
Бир туйғу бор, билмассан.
Юракдан оқиб ўтар,
Олма каби билмасдан.
Бўғзимга тиқилади,
Димоғимда таъми бор.
Дунё, ахир, дунёда 
Севги бор-ку, улуғвор!

Янгидан келгандайсан,
Қовоғинг уймадингми?
Бунча тез илдамлайсан,
Айланиб тўймадингми,
Қуёшга парвонасан,
Тунни еб қўймадингми?
Нечун лов-лов ёнасан,
Тафтимда куймадингми?
Дунё, ахир, дунёда
Ҳис қилмоқ лаззати бор,
Ўлчасанг, сендан кенгроқ
Юракнинг сарҳади бор.

Яшаб яшолмайсан-да,
Ўлиб ўлолмайсан-да,
Шу олмадай қиқирлаб, 
Битта кулолмайсан-да,
Дунё, ахир, дунёсан,
Одам бўлолмайсан-да.
Севги деган мўътабар
Олам бўлолмайсан-да.

Не топарман ёзғириб,
Сувда олма чопяпти.
Бир қиз сой адоғида,
Юзин рўмол ёпяпти.
Сезяпман, лабин жуфтлаб,
Шамол секин еляпти.
Шошмай тургин, эй дунё,
Қизни кўргим келяпти.

Майли, шошсанг кетавер,
Карвонингга зормасман.
У дунёга бу қизсиз
Икки дунё бормасман.

Дунё, ахир, дунёда
Севги бор-ку, улуғвор!

         * * *
Сен кўксимга бош қўйсанг,
Юрак ёнар чарсиллаб.
Худдики, сайёралар 
Югуради ҳарсиллаб.

Шамол дўнар довулга,
Бўғзимга тиқилади.
Ҳушсиз қолар ой нури,
Чалқанча йиқилади.

Реза-реза тер каби
Суза бошлар булутлар,
Муштлашиб, сукунатни 
Буза бошлар булутлар.

Ҳайқиради, фалакнинг
Ғазаби беҳуд жўшар.
Томирига сиғмасдан
Югургилар ўт, тошар...

Сесканасан, кўзингни 
Очар бир-бир хавотир.
Қўрқма, сени асрайди
Ўтда ёнмас баҳодир.

Умрим йўлларидаги 
Тугунча очилгандир.
Сен гулсанки, сен гулдан
Уч ғунча очилгандир.

Ҳаёт – эртак, эртак бу
Ҳаётий ҳақиқатдир.
Ахир, севиб яшашнинг
Ўзи бир тариқатдир. 

               * * *
Кўзи қора, сочи қора ширмой қиз,
Термулиб ўлмадим суратингизга.
Қайдан сиға қолди бунчалар сабр
Капалакдан нозик юрагингизга.

Кутиб мижжаларим тўкилди дув-дув,
Қошга суянч бўлди киприкларингиз.
Телфоним тинчини бузмади бир бор,
Ҳавода адашди битикларингиз.

Суратда кўзингиз ўйчан турибди,
Юзингизга кулги келмишми малол!
Кемага кечиккан одамдай, лабнинг
Шундоқ тепасида хол бор, хафаҳол!

Эҳтимол, мени деб учар хобингиз,
Бўғзингиз куйдириб ёш келар гоҳи.
Шунда ҳам севгисин этолмас баён,
Баҳодир Баҳромнинг шу-да, гуноҳи!

Ўзимники қилсам, 
Энди муаммо,
Сиз шеърга айланган илҳом парисиз!
Ҳаётда қандайсиз, билмадим, аммо,
Суратда жудаям жозибалисиз!

Юрагим айқирса, тебранар замин,
Ишонинг, севаман – ҳайқириш шартми?!
Маҳзун лаҳзаларнинг шивири – ўлим,
Сизсизлик олдида ўлим ҳам дардми?

Эй, кўзи, эй, сочи қора навжувон,
Ой нуридан тожлар ясайми сизга?
Ишқ ўтида ёнган шўрлик қалбимни,
Никоҳлаб бўларми суратингизга?!

    ЁМҒИРГА ҚАСИДА
Дераза юзида не армон, не сир?
Мавжланар кўнглимнинг тўлқинларида.
Тун бўйи оромин топмаган ёмғир,
Мунғаяр қошимдан шундоқ нарида.

Соябон – халоскор ҳабибим менинг!
Бирга йўл оламиз ишхона томон.
Сиз кириб келасиз хонага, кейин
Ёғишдан тўхтайди ёмғир шу замон.

Бироз тик кўтариб иягингизни,
Сочингиз орқага ёйиб ташлайсиз.
Сиз фақат асрайсиз юрагингизни,
Сиз фақат қалбимга ҳужум бошлайсиз!

Сочингиз силкинар бармоқ дастидан,
Сезмайсиз, юзимга қўнар томчилар.
Тирилиши мумкин ўлган одам ҳам,
Менга жон беради бу арғамчилар!

Ўнг қўлингиз стул дастагин тутар,
Бир қадам орқага юради стул.
Сирғалиб тушади елкангиз узра,
Ёпинчиқ бўлади стулга камзул...

Вужудингиз тинар ёмғирдан холи,
Хотиржам титради елкангиз, кўрдим.
Хаёлим бир гўзал боғдай гуллади,
Ойдин юзингизга термулиб турдим.

Ёмғир ёғмасайди балки сезмасдим,
Сиз чирой қўшгансиз дунё рўйига,
...Тунда ёмғир билан сайр этдим узоқ,
Кейин соябонсиз қайтдим уйимга. 

ВАТАН ВА МИЛЛАТ КУЙЧИСИ

Ҳар бир даврнинг, ҳар бир эврилишнинг адабиётга, 
бадиий ижодга таъсири катта. Адабиёт моҳиятан умумин-
сониятга дахлдор бўлиши мумкин, лекин ҳар бир ижод-
кор ўзи яшаган даврнинг ҳаёт тарзини, муҳитини, миллат 
руҳини бевосита ўз асарларида ифода этади. Истиқлол 
шарофати билан ижод аҳли сўз ва қалам эркинлигига эга 
бўлди. Бошқа шоирлар қаторида Сирожиддин Саййид 
ижодида ҳам бу ҳол яққол  кўзга ташланади. Истиқлол-
нинг дастлабки йилларида ёзилган “Ватан” шеъри фикри-
миз далили:

...Не тонг эди – изғиринлар заҳрини тотдинг,

Дастурхонда музтар қолди қанду наботинг.

Шаҳидларинг номларидир ҳар бир работинг,

Абадий ёд эрур асли адабиётинг,

Чўлпон, Фитрат, Қодирий ҳам Усмоним, Ватан...

Шоир мустамлака даврида миллатнинг бошига 
тушган оғир кунларни, халқнинг чеккан изтироблари-
ни алам билан тилга олади. Озодлик йўлида шаҳид 
кетганларининг номи билан атагиси келади Ватанни.  

Кейинги бандларда эса ўзбекнинг асрий орзуси бўл-
ган истиқлолга шукроналар изҳор этади: кишанлардан 
қутилганини, Ватан ўзиники бўлганини, ҳатто шеърла-
рига Афросиёбга тенгдош оҳанглар, Самарқандлардан 
ранг лар олганини фахру ифтихор билан баралла куй-
лайди:

Боболарим хокини мен юзларга суртай,

Дилимдаги энг муқаддас сўзларга суртай,

Онамдайин азиз нону тузларга суртай.

Озод бўлган оятларин кўзимга суртай,

Ўз юртига қайтиб келган Қуръоним – Ватан... 

“Замонлар ўзгараверади, тафаккур, тахайюл эврила-
веради, шеъриятда сурат–шакл янгиланаверади… Бун-
дан қатъий назар, ҳар қандай ҳолда адабиётнинг, шеъри-
ятнинг даражаси икки мезон – миллий руҳ ва маҳоратга 
кўра белгиланади” деб ёзади адабиётшунос Нурбой Жаб-
боров. Сирожиддин Саййиднинг қуйидаги шеърида олим 
таъкидлаган ана шу икки мезон – миллий руҳ ва маҳорат 
юқори даражада намоён бўлган:

Шабнам-шабнам тонгларда жайронларга айланган,

Онанг сувлар сепганда райҳонларга айланган,

Бир кечада соғинчинг осмонларга айланган,

Соғинчларингдай зангор осмонлари Ватандир.

Шоир Ватанни гоҳ ёрдан ҳам гўзал, “парилардан ҳам 
парирўй” бир сулувга менгзайди. Шеър давомида Ватан 
онага, гоҳо отага қиёс этилади, фарзандни ҳам Ватан 
тимсоли деб билади. Шоир бир ўринда “Бир фарзанд 
ўстирганинг – бир Ватан ўстирганинг” дея ёзади. “Ғала-
ба” сарлавҳали шеърида “Она, Ватан, фарзанд пайванд 
дейдилар”, дея Ватан номини она ва фарзанд билан 
ёнма-ён қўяди. “Момолар тўй қилган айвонлар” тилга 
олинганда шеър қонида миллийлик ва ўзбекона руҳ яна-
да жўш уради.

Отанг солган уйлар бу — синчлари — бардош ларга,

Токлари ўхшаб кетар мўйсафид элдошларга,

Томлар узра чўзилиб кўклар, ой, қуёшларга

Узум узатиб турган нарвонлари Ватандир.

Шеър давомида Ватаннинг таърифи кенгая бора-
ди. Отанинг фарзандга уй солиши, фарзанднинг ёши-
дан-да улуғ муйсафид токлар, “Ою қуёшларга узум 
узатиб турган  нарвонлар” – Ватанни тасвирлашдаги 
бу каби ноёб топилмалар, оҳорли ташбеҳлар ҳайра-
тимизни янада оширади. Шеърда Ватаннинг яна бир 
рамзи – буғдой алоҳида тилга олинади. “Буғдойбўй 
Ватан” дея юртдош ларимиз ҳалол меҳнати ортидан то-
пилган ризқ халқни тиллоларга етказиб, бошидан  ба-
лоларни кеткизаётганига ишора қилади. У Ватаннинг 
энг гўзал гўшалари, аждодларнинг ор-номусдан ярал-
ган қўрғонлари бўлмиш Оқсаройу Кўксаройлар билан 
фахрланади ва бу фахру ифтихорни шеърхон юрагига 
ҳам кўчиради. 

Мунаққид Қозоқбой Йўлдош таъкидлаганидек: 
“Юрт тушунчаси тилидагина бўлиб қолмай, кўнглига 
кўчиб, руҳини тўлиқ эгаллаган ижодкор нима ҳақда 
ёзса ҳам Ватанни тасвирлаган бўлиб чиқаверади”. 
Сирожиддин Саййид қай мавзуга қўл урмасин, унинг 
моҳиятида, Ватан образи талқини намоён бўлади. 
Шеърларда образлилик кучли, “Устоди аввал” шеъ-

рида бунинг гувоҳи бўламиз. Шеър сарлавҳасидан 
гап устоз ҳақида кетади, деб ўйлайсиз. Лекин унинг 
устоди аввали – Ватаннинг бошоқлари, донлари, гиёҳ-
лари.

Мен шундайин сўзга тўлдим ичларимдан,

Ҳарф ўргандим уйларинг ҳам синчларингдан.

Ҳар қаричи, ҳар ғубори имло, юртим,

Ҳар бир тоши, ҳар чинори мулло юртим.

Шоир моҳир ҳайкалтарош ёки уста заргар каби оддий 
деталлардан ҳам улуғвор гўзаллик, пурмаъно ҳикмат яра-
та олади. У Ватан тасвирида кўк тоқидан, улуғвор  иморат-
лардан, буюк даҳолардан тортиб оддий хору хас, гард ва 
гиёҳлардан ҳам буюк тимсол сифатида моҳирона фойда-
ланади. 

Шоир шеърларининг қаҳрамонлари Ватаннинг фидойи 
шахслари. Хоҳ у деҳқон, хоҳ  фермер, хоҳ  шахматчи бўл-
син, Ватан номини шарафлашга, халқнинг корига ярашга 
биргина ҳисса қўшдими, шоир ундан оталарча фахрлана-
ди, дўстларча ғурурланади. “Ғалаба” шеъри бунинг ёрқин 
далили:

Яна нима керак:

Жаҳон майдонига чиқди бир ўзбек,

Тупроқ томларимда улғайган лолам.

Бутун юрт бир қуёш,

Бир порлоқ юздек.

Жингалак сочингдан айланай, болам!

...Темур бобо солган қўрғонларгача,

Анҳоринг, сен ўсган айвонларгача,

Ўйлади ҳаққингга дуолар айлаб,

Сингиллардан тортиб султонларгача.

Шон, ғурур – кўркингдан айланай, болам,

Туз ичган юртингдан айланай, болам!..

Яна нима керак:

Буни фарзанд дейдилар!

Она, Ватан, фарзанд пайванд дейдилар.

Шоир шеърлардаги ватанпарварлик туйғуси, Ватан-
нинг азизлиги, муқаддаслиги нақш этилган мисра лар, 
мисралардаги қуюқ ташбеҳлар, ажойиб ва ранг-баранг, 
дилтортар сифатлашлар шуурга қўрғошиндай қуйилиб қо-
лади. Отасига бағишлаб ёзган  “Жароҳат” шеърида бу ҳол 
янада бўртиб кўринади:

Мана шу Ватанни севаман, ота!

Сизнинг,

Минг-минг сизга ўхшаганларнинг 

Умри эвазига,

Дарди туфайли

Ҳасратли ва дардли тарихдан

Ватанга айланган Ватанни.

Шеърда Ватанга бўлган муҳаббат, отанинг тинч лик 
учун чеккан заҳматлари ва изтироблари юксак бади-
ий маҳорат билан тасвирланган. Шеърни ўқир экансиз, 
шоирнинг юрак-юракдан куйлаётган овозини эшитасиз, 
шеърни қалам билан эмас, юрак қони билан ёзганига 
амин бўласиз:

Кашф этгин ўзингнинг боқийлигингни:

Ватан Соғинч бўлса,

Ватан дард бўлса,

Имон, Виждон бўлса,

Жисму жон бўлса,

Ҳаттоки ҳаяжон бўлса – Ватандир! 

Олисга термулган анов тол – Ватан,

Сигир соғаётган у аёл – Ватан,

Келин бўлаётган пок хаёл – Ватан,

Янги кўйлак кийган қизалоқ – Ватан,

Ердан униб чиққан исмалоқ – Ватан.

Дашту қирлардаги лолалар – Ватан,

Бешикларда ётган болалар – Ватан.

Шоир куйлаётган Ватан тимсолини кўз ўнгингизда 
жонлантираётган ифода-тасвир воситалари моҳиятини 
теран англаш, тушуниш учун онгости сезимлари ҳара-
катга келади. Ватан деган тушунчанинг салмоғи, қамро-
ви, оҳанраболиги, муқаддаслиги юракнинг чуқур қаъ-
ридан жой олади. Устоз Абдулла Ориповнинг қуйидаги 
сўзлари эса, адабиёт учун ниҳоятда ҳаққоний мезондир: 
“Халқнинг ўлмас руҳиятини, қадриятларини, миллий 
ўзига хослигини, ва ниҳоят, бебаҳо тил бойлигини му-
жассам эта олган ҳақиқий ижод намуналаригина яшаш-
га ҳақли”. “Шоирликни ўчоқдаги ўтлардан юқтирган” 
ва ҳамон шу ўтлиғ дил билан яшаётган, ҳаётни, шу ҳаёт 
бағридаги Ватанни, ундаги ҳаётсеварликни куйлаган 
Сирожиддин  Саййид шеър лари Вақт шамолларига бар-
дош бера оладиган, адабиёт мезонларига мос келадиган 
залворли асарлардир. 

Раъно ФАЙЗУЛЛАЕВА,

Навоий давлат педагогика институти 

докторанти 

Шоир Пимен Панченко ҳаётлигида 
чоп этган сўнгги китобини варақлашдан 
аввал у ёзган китобларидан ёрқинликда 
қолишмайдиган бош  асарини – унинг 
ҳаёт саҳифаларига кўз ташлаган маъқул. 

1995 йил апрелининг иккинчи куни. 
Минскда Беларусь халқ шоири, давлат 
мукофоти совриндори Пимен Панченко 
вафот этди. Унинг мардона, ўткир ижти-
моий ва шу билан бир қаторда ўта нозик 
шеърияти диққатга сазоворлиги учун 
бугун ҳам унинг шеърларини турли элек-
трон нашрлар қайта-қайта чоп этмоқда. 
Бу ишни аксарият ёшлар, шоирнинг 
қайси давр кишиси эканидан ҳам кўра, 
шеър ларининг мазмунини биринчи ўрин-
га кўтарган мухлислари қилишади. 

Унинг лирик шеърларидаги ўзига хос 
илиқлик киши маъюслик ва умидсизлик 
домига тушганда унинг кўнглини фавқу-
лодда тафт билан чулғаши мумкин. 
Пимен Панченко давр билан баҳсга ки-
ришган эмас, лекин ажабки, унинг шеър-
ларини ўқиган “замон кишилари” – жа-
мият қонунларини яратаётганлар у билан 
баҳслашмоққа шай туришарди. Чунки 
шоирнинг ўткир сўзлари айнан уларга 
қаратилганини сезишарди. 

Пимен Панченко Ревель шаҳрида 
туғилган. Ревель – Таллиннинг қадимги 
номи. Унинг ота-онаси камбағал деҳқон-
лар бўлиб, Эстонияга тирикчилик илин-
жида келиб қолишган. Отаси Биринчи 
жаҳон урушида қатнашиб, жангда олган 
жароҳатлари оқибатида вафот этгач, 
онаси 1920 йили ўз юртига, қариндош- 
уруғлари ёнига қайтади. 

Шоирнинг болалиги ва ўсмирлиги Бе-
ларуснинг Бегомль шаҳарчасида кечади. 
Пимен Панченко оиласига ёрдам бериш 
учун ёғочга ишлов бериш корхонасида 
ишлайди, кейин ўқитувчилар тайёрлаш 
курсида ўқийди. Ўқишни тамомлаб, бош-
ланғич, етти йиллик ва ўрта мактаб ларда 
муаллимлик қилади, Минск педагогика 
институти (ҳозирги Максим Танк номида-
ги Беларусь давлат университети) фило-
логия факультетида таълим олади. 

Биринчи шеъри – “Ҳосил” 1934 йилда 
эълон қилинади. 1938 йилда чоп этилган 
илк шеърий тўпламини дадиллик билан 
“Ишонч” деб номлайди. Бу китобча ўз дав-
рида шеъриятга иқтидорли ёш шоир кириб 
келаётганидан дарак дея баҳоланади. 

Аммо замон, барибир, ўз ўзанига тор-
тиб кетади. 1939 йилда икки йиллик ҳарбий 
хизматга чақирилган ёш шоир 1946 йил 
январигача ҳарбий хизматда бўлади, яъни 
Иккинчи жаҳон урушининг бошидан охири-
гача иштирок этади. Бу кейинчалик у ярат-
ган асарларда акс этади. Унинг “Уруш йўли” 
(1943), “Олис бекатлар” (1945), “Қайноқ ша-
моллар” (1947) китоблари, “Эрон кундалик-
лари” шеърий туркуми айнан шоирнинг ўз 
кўзи билан кўрган, ҳис қилган ҳаётий воқеа-
лар асосида яратилади. Шоир нинг назари-
да инсоният яратган энг мудҳиш кашфиёт 
қирғин қуролидир. Одамзоднинг кечириб 
бўлмас гуноҳи, бу – уруш. 

Пимен Панченко шеъриятида ижти-
моийлик ва нозик лиризм ҳамиша ён-
ма-ён юради. Шу ўринда унинг энг 
машҳур шеърларидан иккитаси ҳақида 
ҳикоя қилмоқчимиз. Шеърлар таниқли 
шоир ва таржимон Азиз Саид томонидан 
ўзбек тилига ўгирилган. 

Полесьеда куз...

Оппоқ ғозлар чимдиб тугатган

Хушбўй майсалар ҳам 

йўқ энди мана.

Шамоллар ҳам

Эсанкираб ногоҳ совуқдан

Гоҳ увиллар, гоҳ

Пичирлайди аста зорлана.

Қаёқларга қолдингиз кетиб

Гул чечаклар, хандон кулгулар?

Чор атрофда давра қуришган

Пичанларнинг маҳзун ғарами.

Энди нелар сўйлайсан менга

Дарё, сасларингда ниманинг ғами?

Шоир беларусь ўлкаси манзарала-
рини чизади. Деҳқонлар одатда пичан-
ларни қишга ғарамлаб қўйишади. Дала 
четидан назар ташласангиз, у ер-бу ерга 
гўё икки ёни кесик тухумлар ёки кесик 
дарахт ғўлалари ташлаб қўйилгандек ту-
юлади. Бундай ғарамлар қишда ҳам чи-
римайди, чунки ёққан қор унинг устидан 

сирғалиб тушиб 
кетади. Бела-
русда дарахт-
ларнинг барги 
Ўзбекистонда-
гидан фарқли 
равишда бирда-
нига сарғаяди. 

Шоир бу-
ларнинг барчасини тасвирлаб, ўз руҳия-
тига боғлайди:

Этагингга тақдингми 

хазон япроғин?

Бир лаҳза чорлайсан

Шафақнинг нурли шуълаларини.

Лайлаклар, туманлар, 

теракларнинг

Тонглар чизган суратларини.

Музли қасрларда беркинганча сен

Ғарамлар ичига гизлайсан ёзни...

Одамлардай оғир хўрсиниб

Отлар кўрар хушбўй тушларни.

Шоир ижодида “Она тилим” (“Родная 
мова”) шеъри алоҳида ўрин тутади. Пимен 
Емельянович уни беларусь тилида битган. 
Шеърнинг шу кунларда ҳам қайта-қайта 
ўқилиши, ҳар йили нишонланадиган “Бе-
лорус ёзуви кунлари”да такрор ёдга оли-
ниши сабабларидан бири унинг ўз она тили 
ҳимоя си учун айтган ҳароратли сўзларидир: 

Полесье куваларида 

сут шилдираши

Ва қалдирғочнинг эрка 

шивирлари – Сен.

Кўкда турна чалган карнайлар,

Зиғир гули, тонг шуълалари – Сен.

Шоирни она тилисининг мулоқот 
майдони торайиб бораётгани ҳамиша 
ташвишга солар, бунга беларусь тилига 
муносиб эътибор берилмаганлиги сабаб, 
деб биларди. Собиқ Иттифоқнинг сўнгги 
давлат раҳбари номига ёзган очиқ хатида 
ҳам беларусь тилининг истиқболидан ха-
вотирларини баён қилган, уни ҳимоялаш 
чоралари борасида ўз мулоҳазаларини 
билдирган эди. Мутахассисларнинг ёзи-
шича, беларусь тилининг адабий шак-
ли фақат ХХ аср бошларига келибгина, 
ижтимоий соҳада қўллаш борасида рус 
ва поляк тиллари билан кескин рақобат 
шароитида шаклланган. Бунга беларусь 
ёзувчиларининг чиқишлари, ўз асар-
ларини она тилида чоп этишлари катта 
таъсир кўрсатган. Чунки беларусь тилида 
асосан, қишлоқ аҳли сўзлашар, шаҳар 
аҳолиси эса, асосан рус тилида гапла-
шарди. Шўролар даври ҳам беларусь ти-
лини ривожлантиришга имкон бермаган. 

1990 йилда беларусь тили давлат тили 
мақомини олди. Шундагина шоирнинг она 
тилини ривожлантириш имкони туғил-
ди. Лекин шўролар сиёсати ўз таъсирини 
кўрсатишга улгурган эди. Расмий ҳисо-
ботларга кўра ҳозир 9 миллиондан ошган 
мамлакат аҳолисининг учдан икки қисми 
беларусь тилида бемалол гаплаша олади. 
Лекин беларусь тилида гаплаша оладиган 
одамларнинг учдан икки қисми оилада 
бу тилда мулоқот қилмайди. Беларусь 
ёзувчилари уюшмаси буюртмасига кўра 
ўтказилган ижтимоий сўров натижалари 
кўрсатишича, сўров қатнашчиларининг 93 
фоиздан сал кўпроғи бадиий адабиётни 
рус тилида, 5 фоизи эса беларусь тилида 
ўқишни афзал кўради. 

Шоир ўз она тилининг келажагидан 
хавотирда бўлса-да, барибир, умид би-
лан яшайди:

Балки юрагимни 

бекор тиғлаётирман,

Зор-зор йиғиларим, 

кулгуларим – Сен.

Мен жондан севганим, 

эй она тилим,

Ҳаётимдан-да азиз 

кўрганларим – Сен.

Бу йил 23 августда улуғ беларусь 
шоири Пимен Панченко таваллудига 105 
йил тўлади. 

Унинг таваллуд куни арафасида за-
монавий шеърият мухлислари ҳали-ҳа-
мон унинг шеърларини эслаётганини 
кўряпмиз. Чунки шоир даврлар, ижтимо-
ий тузумлар, сиёсий дунёқарашлардан 
қатъий назар, эзгулик даракчиси  бўлиб 
қолаверади. 

Рисолат ҲАЙДАРОВА

ЗИҒИР ГУЛИ, 
ТОНГ ШУЪЛАСИ ВА… 

ОНА ТИЛИ

…Қадимий китоблар ҳамиша бирон кашфиёт тортиқ этиб, ўтган за-

мондаги маънавий, ахлоқий қадриятларнинг ҳали-ҳамон устуворли-

гидан дарак беради. Бугунги кунимизга мазмун бағишлаётган ижти-

моий ва ахлоқий қарашлар ҳақида ҳикоя қилади. 

ЁШ ИЖОДКОРЛАР 
СЕМИНАРИ

Мамлакатимизда бадиий ижод билан 
шуғулланаётган ёшларга эътибор қаратиш, 
қўллаб-қувватлаш давлат сиёсати даража-
сига кўтарилган. Шу мақсадда 1997 йилда 
ташкил қилинган “Зомин қалдирғочла-
ри” семинари бугунги кунгача Ўзбекистон 
Ёзувчилар уюшмаси томонидан анъана-
вий тарзда ўтказиб келинмоқда. Шеърият, 
наср, драматургия, бадиий таржима, бола-
лар адабиёти, бадиий публицистика йўна-
лишларида республика миқёсида қалам 
тебратаётган ёш ижодкорларни кашф этиш, 
истеъдодини юзага чиқариш, устозлар дав-
расида маҳорат сабоқларини уюштириш, 
адабиёт дунёсида ўз ўринларини топишда 
уларга кўмак бериш мазкур семинарнинг 
бош вазифаларидандир. 

Дастлабки семинарларда кашф қи-
линган Уйғун Рўзиев, Хосият Рустамова, 
Шодмон Сулаймон, Нодир Жонузоқ, Гул-
жамол Асқарова, Бобур Бобомурод, Ориф 
Тўхташ, Воҳид Луқмон, Ғайрат Мажид, 
Зилола Хўжаниёзова, Адиба Умирова, Ой-
диннисо, Гўзалбегим, Шодмонқул Салом, 
Муҳиддин Абдусамад каби ижодкорлар-
нинг асарлари устозлар томонидан юқори 
баҳоланган. Бугунги кунда улар сўз майдо-
нида ўз мухлисларини топиш билан бирга, 
жамиятимизнинг турли жабҳаларида маъ-
навий-маърифий муҳитни янада яхшилаш, 
эзгу ғоялар, олижаноб мақсадларни амалга 
ошириш йўлида меҳнат қилмоқдалар. 

Маълумки, ёш ижодкорларнинг илк 
тўпламлари “Биринчи китобим” лойиҳаси 

Давлатимиз раҳбари Шавкат Мирзиёев ташаббуси билан ташкил 

этилган республика ёш ижодкорларининг “Зомин қалдирғочлари” семи-

нари бир неча йиллардан буён истеъдодли ёшларни кашф этиш ва қўл-

лаб-қувватлашга хизмат қилиб келмоқда. Бу йилги семинар тадбирлари 

17-19 август кунлари “Дўрмон” ижод уйида  ўтказилади.

доирасида чоп қилинади. Иқтидор эгала-
ри юртимизнинг энг чекка нуқталаридами, 
қаерда яшашидан қатъи назар, аввало, 
ижодкор сифатида тўғри кашф қилиниши 
керак. Республика ёшларининг анъанавий 
семинарида қатнашган бўлиши ва ижод 
намуналари устоз адиблар томонидан “Би-
ринчи китобим” лойиҳасида нашр этиш 
учун тавсия қилиниши лозим. Ушбу жара-
ён республикамиз бўйлаб кучли истеъдод 
эгаларини бир майдонда жамлашимизга 

катта ёрдам беради. Бу борада семинар-
нинг ҳудудий босқичлари муҳим аҳамиятга 
эга. Боиси, қуйи босқичдан чиққан иқтидор 
эгасигина республика босқичида иштирок 
этиши ва лойиҳа доирасида илк китобини 
нашр эттириши мумкин. 2010 йилдан буён, 
семинар иштирокчиларининг муаллифлик 
китоб лари “Биринчи китобим” сериясида 
чоп этилмоқда. Ҳозирги кунга қадар семи-
нарда сараланган ёшлардан 136 нафари-
нинг биринчи китоблари нашрдан чиқди. 

Шунингдек, турли йилларда семинар 
иштирокчилари ижодидан тузилган 12 та 
альманах дунё юзини кўрди. Бу баёзлардан 
биринчи китоби чиқишига мушарраф бўлма-
ган ёшларнинг ҳам тенгдошлари, замондош-

лари қаторида ижодий ишлари ўрин олган. 
2021 йилда ушбу семинарда иштирок этган 
ёшлардан 7 нафарининг ва олдинги ишти-
рокчилардан 18 нафарининг асарлари ло йи-
ҳа асосида нашрга тайёрланди ва бу йилги 
семинар доирасида ўтган йилда чоп этилган 
жами 25 та китобнинг тақдимотини  ҳам ўт-
казиш режамизга киритилган. 

Республика ёш ижодкорларининг 
анъа навий семинари иштирокчиларининг 
навбатдаги анжумани жорий йилнинг 17-
19 август кунлари Тошкент вилоятидаги 
“Дўрмон” ижод уйида ўтказилаётганининг 
сабаби шундаки, айни пайтда Жиззах ви-
лоятининг “Ўриклисой” оромгоҳида қури-
лиш-таъмирлаш ишлари давом этмоқда. 
Адабий тадбирлар жараёни республикамиз 
бўйлаб барча ёшлар кузатиб бориш лари 

учун оммавий ахборот воситалари ва ижти-
моий тармоқлар орқали жонли эфирларда 
намойиш қилинади. Семинарнинг биринчи 
кунида ижодкорлар иштирокида Ўзбекис-
тон Ёзувчилар уюшмасида анжуманнинг 
очилиш маросими бўлиб ўтади. Ёшлар учун 
Адиблар хиёбонига, “Янги Ўзбекистон” 
боғига саёҳат уюштирилади. “Дўрмон” 
ижод уйида шўъбаларда устозлар давраси-
да маҳорат дарсларини тинглашади, ижо-
дий машқлар ўтказишади. Бунинг учун ҳо-
зирда барча шарт-шароитлар яратилмоқда. 

Шунингдек, Ўзбекистон Ёзувчилар 
уюшмаси ҳузуридаги Паркент ижод уйи да 
юқорида таъкидланган 25 нафар муаллиф 
билан давра суҳбатлари ва уларнинг “Би-
ринчи китобим” лойиҳаси доирасида уюш-

ма томонидан “Адабиёт” нашриётида чоп 
қилинган китоблари тақдимоти ўтказилади. 
Муаллифлар орасида Рашид Хўжамов, 
Масиҳуллоҳ Мадаминов, Маъмура Тўраева 
каби ёш истеъдод эгалари бор. Албатта, бу 
лаҳзаларни катта адабиёт байрами,  десак 
муболаға бўлмайди. 

Ўзбекистон Ёзувчилар уюшмаси фаоли-
ятининг 2021 йил якунларига бағиш ланган 
йиғилишда 2022 йилда мазкур семинарни 
халқаро миқёсда ўтказиш режага киритил-
ди. Биз бундан хурсанд бўлдик ва шу асо-
сида тайёргарлик ишларини олиб бордик. 
Шу йилнинг май ойи давомида Тожикистон, 
Туркманистон, Қирғизистон, Қозоғистон ва 
Афғонистондан 2 нафардан ёш ижодкорни 
семинарга таклиф этган эдик. Шу йўсинда 
уларнинг ижодий ишларини ҳам қабул қи-
либ олдик. Ўриклисой ҳудудидаги қурилиш 
ишлари якунига етмагани боис, бир ярим 
ой давомида семинар ўтказиладиган сана-
ни аниқлаш борасида бир тўхтамга келиш 
қийин бўлди ва хорижлик иштирокчиларни 
аниқ кунга чақириш имкони бўлмади. Шу-
нинг учун бу семинарни республикамиз-
даги энг кучли ижодкорларни жамлаган 
ҳолда алоҳида ўтказишга қарор қилдик. 
Имкон қадар бу йилдан қолдирмасдан сен-
тябрь-октябрь ойларида ёш ижодкорлар-
нинг халқаро анжумани ҳам ўтказилади.

Бу йилги республика ёш ижодкорла-
ри семинарининг 85 нафар иштирокчиси 
ижодидан жамланган “Энг гуллаган ёшлик 
чоғимда” номли баёз нашр этилмоқда. Се-
минар кунларида ушбу китобнинг тақди-
моти ўтказилади. Анжуман иштирокчила-
рига ушбу тўплам муносиб совға бўлади.

Маъмура ЗОҲИДОВА,

Ўзбекистон Ёзувчилар уюшмаси 

бўлим бошлиғи

“Қайтиш” сўзи ҳар кимнинг ҳам кўнглига 
ўтиришавермайди. Баъзи шеваларимизда бир 
тарафи мусибатга туташ маънолари ҳам бор. 
Аммо ўжар кўнглимни енга олмадим: шу сўзни 
қўллагим келди. “Ахир, олдида “буюк” сифа-
ти турибди-ку” дея ўзимни оқлаб ҳам олдим. 
Нафсиламрини айтганда, биз қайтаётганимиз 
йўқ: шитоб билан илгарилаб боряпмиз. Тари-
химиз уфқида “Озодлик, мустақиллик” деган 
дунёдаги энг гўзал  сўзлар ёнида “1991” рақа-
ми порлаганидан буён  уч ўн  йилликни орқада 
қолдириб кетдик. Ҳаракат, интилишларимиз 
шу қадар тезкор, шу қадар шитобки, “1996”, 
“2000”, “2010”, “2016” рақамлари аро юриб 
эмас, югуриб бораётгандаймиз. Аммо шунчаки 
югуриб эмас, ҳар бир дақиқани  англаб, билиб, 
ҳис қилиб, тушуниб  олға интилаётгандаймиз. 
“Англаш”, “билиш”, “тушуниш” сўзлари ёдга 
келдими, тасаввуримизда китоб сувратланади. 
Ҳа, мен “Буюк қайтиш” ва “шитоб илгарилаш” 
тушунчалари ҳақида бир китоб билан боғлаб 
фикр юритмоқчиман. Бу – тарихчи олим, та-
ниқли археолог Амриддин Бердимуродовнинг 
“Ватан ҳаққига муножот” китобидир. Ортиқ-
ча тушунтиришлардан қочиб, юқорида тилга 
олганим  китобдаги менинг азиз туйғуларим 
торларига тегиб титратган воқеаларнинг ўзига 
мурожаат қила қоламан. 

“...Менинг бирга ишлайдиган бир дўстим 
бор.  У институтга ишга келган пайтида боши-
га дўппи кийиб келди...” Муаллиф “Маёққа 
айланган дўппи” ҳикоясини шундай бошлай-
ди. Кунларнинг бирида олим ўша ҳамкасби 
билан бирга Францияга сафарга борибди. 
Сафар давомида бир неча бор уларнинг ол-
дига французлар келиб:

– Сизлар ўзбексизлар-а? – деб сўрашиб-
ди. Тасдиқ жавобини олгач, юртимиз, дунёга 
довруқли шаҳарларимиз ҳақида илиқ гаплар 
гапиришибди. Ўзимизда одатий бош кийим ҳи-
собланган дўппи ҳар галги танишув, ҳар галги 
яхши сўзлардан сўнг уларнинг кўзига нурланиб  
кўринади. Айниқса, Франкфурт аэропортидаги 
воқеадан сўнг дўппи чинакамига маёққа ай-
ланади. Қўналға улкан, йўловчилар гавжум. 
Агар бир зум ҳушёрликни йўқотиб, чалғисанг, 
адашиб қолишинг мумкин. Икки дўст, икки 
ҳамкасб Тошкентга  учадиган самолётлар чип-
тасини  расмийлаштирадиган  туйнукни зўрға 
топиб нафасини ростлаб туришганларида бир 
рус аёл жомадонини судраб келади. 

– Йигитлар, Тошкентгами? Немисчани 
билмайман. Керакли жойни тополмай, бир 
соатдан бери овораман. Дўппиларинг кў-
зимга оловдай кўринди, – дейди.

Рўйхатга олиш тугаб керакли йўлакка ўтиш-
гач, ҳалиги аёл дўппили йигитга:

– Болам, сен йўл бошла, биз орқангдан 
юрамиз, – дея илтимос  қилади. Муаллиф 
ҳикоясини: “Дўстим дўппили бошини баланд 
кўтариб йўл бошлади. Орқасидан Тошкентга 
учадиган йўловчилар турнақатор бўлиб борар-
ди. Дўстимнинг ўзбекона дўпписи одамлар 
денгизида худди маёқдай бизга йўл кўрсатиб 
борарди”, дея ажиб бир ғурур билан якунлайди. 
Кўз олдингизга келтириб кўринг-а, юрагингиз 
жойидан юқорига бир кўтарилгандек бўлади. 

Мен ҳам дўппи билан боғлиқ қалб титра-
маларини  бир неча бор дилдан кечирдим. 
Илк бор Зулфия номидаги давлат мукофоти 
совриндорлари бўлган қизлар жаннатмакон 
устозимиз Зулфияхоним таваллуди санасида 
ҳайкал пойига гуллар қўйишига чаман-
дагул дўппиларда  келишган. Ёдгорлик 
пойига тўшалган  гулдасталар бир чаман 
бўлса, дўппи кийган қизлар яна бир ча-
ман бўлиб кўринган кўзимга. “Устоз ҳаёт 
бўлганларида бу гўзал қизларни бир-
бир бағирларига босиб, манглайидан 
ўпардилар”, деб ўйлаганман, ўшанда.

Юртимизнинг бир неча шаҳарла-
рида фаолият олиб бораётган ижод 
мактабларида таълим  олаётган ўқувчи 
қизларни дўппида кўриб:

– Ҳаҳ, дўппиларингдан опанг айлансин! 
– дея алқаганман. Ҳа,  дўппиларга, атлас 
кўйлаклар, замонавий адрас чопон, кам-
зул, нимчаларга қайтиш менга бўлакча бир 
ҳиссиётлар тақдим этаётган “Буюк қайтиш” 
учун бироз кичикроқдек туюлар. Лекин ба-
рибир, Амриддин Бердимуродов таъкид-
лаганларидек, Ватаннинг... жон томири... 
миллийликка содиқлигидан озиқ олса керак. 
Ота-боболаримиз, момоларимиздан мерос, 
ёдгор либосларни қадр этганимиз, уларни 
заруратдан эмас, севиб ардоқлаб кийиши-
миз, миллатимизни қадр этганимиз.

Кўча, хиёбонлардаги олақуроқ, олд, орқа-
сига калла суяги ёки аждаҳо боши тасвири 
туширилган алламбало либослар ўзимиз-
нинг матолар, ўзимизнинг бичимларга эв-
рилса, анчайин кичикроқ туюлган фикрлар 
ҳам улканлик касб эта бошламайдими? Ҳа, 
бизнинг либосларимиз, урф- одатларимиз 
шунчаки нарса, буюм ёки удум эмас. Улар-
нинг ҳар чизгиси, ҳар нуқтасида одам бола-
сига ўргатувчи   рамзлар сингдирилган. Шу 
маънода яна муаллифни тинг лаймиз:

“Жиззах вилояти Ғаллаорол тумани Обиз 
қишлоғидаги Қинғиртепа номли ўрта аср-

ларга оид ёдгорликни текширмоқда эдик”, 
дея ташқаридан қараганда оддий туюлган 
бир воқеани эслайди муаллиф. Экспедиция 
аъзоларини шу қишлоқлик Эштемир ака 
меҳмонга чорлайди. Ҳовлисига кираётганда 
мезбоннинг кекса онаси меҳмонларнинг ол-
дида – эркаклардан олдин келаётган икки 
аёлни остонада тўхтатади:

– Аввал эркаклар ўтишсин, кейин сиз-
лар... – дейди.

– Қайнонам эски замоннинг одами, – дея 
Эштемир ака хижолат бўлади. Аммо улар мо-
монинг айтганини қилишади. Меҳмондорчилик 
тугаб, кузатув чоғида момо эркакларга юзланиб: 

– Аёлларни авайлаб-асранглар, лекин 
сафнинг бошига уларни қўйиб, ўзларинг 

орқада юрманг лар, таоми-
лимиз шундай, – дейди. 
Бу шунчаки таомил эмас, 
аёлларга ҳурматсизлик ҳам 
эмас. Аксинча, эр киши аёл-
ларнинг ҳимоячиси, қалқо-
ни, унинг зиммасидаги бурч 
залворли, деган чуқур маъ-
нога эга. Биз қайтсак, ана 
шундай сувратидан-да сий-

рати фойдалироқ ҳолатларга 
қайт сак ярашади. Китобни варақлашни да-
вом этамиз. Фикрларимиз “Бойсунқур Мир-
зо” сарлавҳасига келиб тўхталади. Биламиз, 
бу ҳазрат Темур бобокалонимизнинг набира-
ларидан бири. Шоҳруҳ Мирзонинг зурриёди, 
Мирзо Улуғбекнинг биродари “Бойсунқур 
Мирзо поэзияни юксак қадрлаган”. Амрид-
дин Бердимуродов шу тарзда шаҳзоданинг 
туркий дунё маънавий юксалишига қўшган 
ҳиссалари ҳақида ҳикоя қилади. Ҳиротда 
кутубхона ташкил қилган, бунда ўша давр-
нинг нашриёти ва босмахонаси ҳам фаолият 
юритган: хаттотлар, наққош лар, мусаввир-
лар, мужаллид (“муқовасоз”)лар ҳам ишла-
ган бу масканда. Бу кутубхона тарихи билан 
шуғулланган швед дипломати Ф.Мартин уни 
“Бойсунқур Академияси” деб атаган, чунки бу 
кутубхонада Саъдийнинг “Гулистон”, Абулқо-
сим Фирдавсийнинг “Шоҳнома”, Жувайний-
нинг “Тарихи жаҳонгўшт” каби асарлари кў-
чирилиб, сақланган, бизнинг кунларимизгача 
Бойсунқур Мирзо кутубхонасида кўчирилган 
ноёб асарлардан 19 таси етиб келган экан.

Тарихимизда бундай ҳар бирининг тар-
жимаи ҳоли  бир гўзал асарга мавзу бўла-
диган буюк  шахслар қанча экан?! Ҳар бири-
ни бор-борича  ўргансак, билсак, анг ласак, 

кўксимиздаги “Мен уларданман” деган 
ғурур маҳобат, муҳташамлик касб этмай-
дими? Ўзбекистон халқ ёзувчиси Исажон 
Султон улуғ мутафаккир Алишер Навоий 
ҳазратлари ҳақида роман ёзди. Истеъдодли 
ёзувчимиз Луқмон Бўрихон яна бир улуғ зот, 
бир неча асарлардан буён инсониятга тўғри 
яшаш, ҳалол яшаш таълимини ўргатиб кела-
ётган мотирудия таълимоти асосчиси Имом 
Мотирудий ҳазратлари ҳақида асар битди... 
Бугуннинг тафаккурига уйғоқлик бахш эта-
диган қайтиш эмасми бу асарларнинг бити-
лиши? 

Бойсунқур Мирзо шахсида ҳам шундай 
ноёб асарларга мавзу бўладиган истеъдод, 
фаолият борлиги аниқ. Ўткир бир қаламга 

тушса, бу мавзу, тарихнинг бу  ёрқин саҳи-
фаларига қайтиш ҳам маънавий юксали-
шимизга бир олтин пиллапоя бўлишига 
шубҳа йўқ. “Ватан ҳаққига муножот” содда, 
самимий оммабоп тилда ёзилган. Аммо ҳар 
келтирилган воқеа  муаллифнинг юрагидан 
ўтиб, қаламга, сўнг қоғозга кўчгани учун 
жуда таъсирчан. Воқеалар сенга-да қадрдон 
бўлган хотираларни фикратингга бошлаб 
келади. “Ушбу тарихчи (Муҳаммад Нарша-
хий назарда тутиляпти)нинг ёзишича, Алп 
Эр Тўнга... бир неча катта-катта шаҳарларга 
асос солган”. Амриддин  Бердимуродов шу 
тарзда  Алп Эр Тўнга – Афросиёб таърифини 
давом этирар экан, профессор Абдурашид 
Абдураҳмоновдан шундай иқтибос келти-
ради: “Афросиёб номи туркий халқларни 
жипс ликка, аҳилликка даъват этувчи  рам-
зий  тушунчага айланган. Зотан, у туркий-
ларнинг бош бўғинида турган хоқонлар 
хоқонидир. Ўзбек, қозоқ, қорақалпоқ, уйғур 
ва бошқа туркий халқлар томонидан улуғла-
ниши бунинг ёрқин далилидир”.

ХХ асрда яшаган қозоқ шоири Маъжон 
Жумабойнинг қуйидаги тўртлиги юқоридаги 
фикримизни яна ҳам мустаҳкамлайди:

Туроннинг ери ҳам ёд, эли ҳам ёд,

Қуюндай бошдан кечган куни ҳам ёд.

Шоҳлик қуриб, Туронни бойлаб турган

Мозийда энг машҳур хон – Афросиёб.

“Бу воқеа Самарқанд вилоятининг Ургут 
тумани Чеп қишлоғида бўлган”, дея эслай-
ди муаллиф “Ўзбек зобити билан учрашув” 
ҳикоясини. Экспедиция аъзолари орасида 
Бернардо исмли археолог ҳам бўлади. Шу 
яқин орада бизнинг чегарани қўриқлаётган 
ҳарбий қисмимиз ҳам жойлашган экан. Бер-
нардо Амриддиндан:

– Бирорта ўзбек зобити билан бирга 
сувратга тушишни хоҳлайман. Бу – мумкин-
ми? – дея сўрайди.

– Нега?
Итальян археологи бу саволга:
– Ўзбекистон армияси марказий Осиё 

давлатлари орасида энг кучлиси, дейишяпти. 
Зобитингиз билан сувратга тушсам, Италияга 
борганимда “Ўзбек зобитлари орасида дўстла-
рим бор, деб мақтанаман”, дея жавоб беради 
Бернардо. Қаранг-а, бундан ўттиз, атиги ўттиз 
йилларча олдин ўғлонларимизни “Ҳарбий хиз-
матга (танк, артиллерия, алоқа хизмати каби 
нуфузли қисмларга) яроқсиз деб, деярли, ҳам-
масини қурилиш батальонига йўллашар эди. 

Ҳолбуки, ҳазрати Соҳибқирон Амир Темур 
қўшини тарихдаги энг интизомли, энг ғолиб 
қўшинлардан бири бўлган. Итальян Бернардо-
нинг ҳавасини келтирган, бир неча тилларда бе-
малол суҳбатлаша оладиган ўзбек забити ўша 
қудратли қўшинга бош бўлган улуғ саркарда 
ҳужайраларининг авлодларда қайта тирилгани-
нинг битта, ҳа, фақат биттагина исботи эмасми? 
Инсон қалбига чексиз фахр бахш этадиган мана 
шу ҳикоя давомида муаллиф дилинг га тош бў-
либ ботадиган бир неча фактни ҳам келтиради:

1231 йили Хоразмшоҳ Жалолиддин 
Мангуберди лашкарлари билан  Чингизхон 
армияси юзма-юз келади. Бу жангда  Хо-
размшоҳлар мағлуб бўлади. Чунки уларнинг 
сафида  жанг қилаётган эронлик лашкарбо-
ши ўлжа бўлиш асносида  жанжал чиқариб, 
майдонни ташлаб кетади. 

1866 йил чор Россияси империяси аскарла-
ри билан Бухоро амири лашкарлари Ўратепада 
тўқнашишади. Шу ергача судраб келинган зам-
баракнинг ўқлари бору порохлари йўқ эмиш. 
Яна мағлубият. Маълум бўлишича, тўпчибоши 
ёлланган бўлиб, у бошқа миллатга мансуб киши 
экан.

1868 йил. Зарафшон дарёсининг чап 
қирғоғида  Бухоро амирининг лашкарлари, ўнг 
қирғоғида империя армияси. Тунда 600 киши 
отлари, қурол, яроқлари билан чап қирғоқдан 
ўнг қирғоққа қочиб  ўтишади. Улар Бухоро 
амирининг сара лашкарлари бўлса-да, томи-
ридаги туркий қон эмасди. Бундай тарихлар 
ҳамиша катта  хулосалар, катта сабоқларга 
ундайди. Мамлакатимизнинг бир неча шаҳар-
ларида ўсмир ёшдаги ўғлонларимиз учун “Те-
мурбеклар мактаби”нинг ташкил қилинаётгани, 
уларнинг ҳавасларга лойиқ фаолияти, ютуқла-
ри ана шу хулосалар самараси экани, шубҳасиз.

“Ҳаммани ҳурмат қил, қўл узатганга қўл 
узат, лекин ўзингга ишон, ўзингга суян”, де-
ган қадимий донишмандона фикр нинг сиё-
сатимиз, ҳаётимизда давом этаётгани бу.

Китобнинг қайси саҳифасини очсангиз 

Спектакль ҳақидаги мулоҳазаларимизни бево-
сита драманинг ўзидан бошласак. Жавлон Жов-
лиевнинг ижодий эволюцияси тизимли ривож-
ланмоқда, дастлаб ҳикоялар, кейин роман ёзган 
адиб энди бадиий адабиётнинг энг мураккаб йўна-
лиши – драматургияга қўл урди. Дарҳақиқат, бу 
осон жанр эмас. Ҳатто дунё адабиёти “метрлари” 
Толстою Достоевскийлар ҳам иқрор бўлган бунга. 
Оқсоқол адибларимиз Абдулла Қаҳҳор, Асқад Мух-
тор, Саид Аҳмадлар ҳам насрда анча-мунча қалам 
тебратиб, ном чиқаргач, драматургияга кириб кел-
гани маълум. Шу маънода Жавлоннинг йўли тўғри, 
мақсадли ва энг муҳими, у илк драматик асаридаёқ 
талайгина муваффақиятларга эриша олган. Хусу-
сан, драматургия, умуман, бадиий адабиётга хос 
типиклаштириш, давр ва шахс фожиасини умумий 
фонда ифодалаш, монологу диалогларга ижтимоий 
руҳ сингдириш, драмани лирика билан уйғунлашти-
риш сингари жиҳатларда муаллифнинг истеъдоди, 
савқи табиийси яққол кўринади. Айниқса, Усмон 
Носир тилидан янгровчи хитоблар ғоят жўшқин, 
оҳорли, эҳтиросли, устоз Абдулла Ориф айтмоқчи, 
бамисли “теккан жойни куйдирадиган олов”дек ҳа-
роратли. Дарвоқе, драманинг илк номи “Иссиқ қор” 
эди, каминага шу ном маъқул бўлганди. Бу манфур 
тузум тирик ҳужайраларнинг барини музлатган, 
ҳақиқатни айтувчи тиллар яхдек қотирилган эди, шу 
боис бош қаҳрамон саҳнага музлатгичда олиб чиқи-
лар ва драма интиҳосида азобу хўрликлардан абгор 
бўлиб, ўтинчли ёзғирарди: “Ё, Аллоҳ, ўзинг илит бу 
тошюракларни... Ўзинг бу ўлкаларга ҳам иссиқ қор-
ларни ёғдир...”.  Кўринадики, ёзувчи драмада ме-
тафоралардан унумли фойдаланади, қаҳрамонини 
рамзлар тили орқали сўзлатади. Шунингдек, пьеса-
да бош қаҳрамон тилидан айтилувчи “Адабиёт йўқ, 
Усмон ҳам йўқ!”,  “Мен кўп яшамайман, шеърларим 

қарийди, мен эмас...”,   “Сутнинг таъми қолган “она” 
деган сўзда”,   “Мен адабиётга эмас, урушга кир-
дим” каби монологлар томошабинни ҳаяжонга со-
лади, оташқалб шоирнинг руҳияти, ҳис-туйғуларига 
ошно этади. 

Жавлон Жовлиевнинг истеъдодига ҳеч шубҳа 
қилмаган ҳолда, “Суқрот – менинг дўстим, лекин 
ҳақиқат ундан афзалдир”, деган кўҳна ақидага риоя 
қилиб, драманинг том маънода баркамол чиқишига 
соя солган икки жиҳатни таъкидлашни хоҳлардик: 
биринчиси, асарда насрий тил устуворлик қилади. 
Монологу диалоглар ҳар қанча таъсирчан, ижти-
моий дардга йўғрилган бўлмасин, уларда ортиқча 
тафсилот, чўзиқлик бор. Насрда бу ўзини оқлайди, 
лекин драмада эмас. Драматик турда сўз ортида-
ги фикр, ҳолат, эҳтиросу туйғулар ҳаракатланиши 
лозим, драматургнинг ёзувчидан фарқи у қаҳра-
монлари тақдирига бевосита аралашолмайди, 
фақат онда-сонда ремаркалар орқали муносабат 
билдиради. Насрнинг тили-ю жозибасини пухта ўз-
лаштирган Жавлон эса персонажларига бирмунча 
кўпроқ сўз юклайди, натижада, асар саҳнага чиққач, 
воқеалар чўзилгани аён бўлади. Иккинчиси, драма-
тургиянинг қон томири бўлган характер масаласи. 
Пьесадаги барча образлар хоҳ ижобий, хоҳ салбий 
бўлсин, бир хил рангу тусда намоён бўлади, яъни 
муаллиф ҳукмни бошиданоқ ўқиб қўяди: оқ оқ, қора 
қоралигича қолади, қаҳрамонлар сажиясининг тур-
фа товланишлари, ранг-баранг эволюцияси кўрса-
тилмайди. Буюк Аристотелнинг назарияси бўйича, 
асарда персонажлар “бахтдан бахтсизликка ёки 
бахтсизликдан бахтга қараб ҳаракатланади”, шун-
дан келиб чиқсак, Усмон Носирни сотган Шокир 
Абди, Қўчқор  Самадларнинг асл характери қандай 
эди? Онасининг қорнидан сотқин бўлиб туғилма-
ган-ку, ахир?! Айни шу масалаларда драма ҳали 

тўла қиёмига етмагани кўринади. Бироқ ишончимиз 
комилки, Жавлоннинг истеъдоди ва маҳорати бун-
дай камчиликларни бартараф этишга етади. 

Энди режиссёр талқинига тўхталсак, Достон 
Ҳақбердиевнинг кўримлари, топилмалари, режис-
сёрлик уқуви ва салоҳиятини эътироф этиш жоиз. 
Биринчи навбатда, Достон ўз атрофида яхши жа-
моа шакллантира олган ва уларга тўғри йўналиш 
берган. Актёрлар, композитор, дирижёр, рассом, 
либос устаси, хореограф ва бошқа ижодкорлар 
режиссёр маслагини ҳис қилгани кўриниб туради. 
Спектакль аввалида шоирнинг музлатгичда олиб 
чиқилиши ва бу восита томоша давомида турли 
вазифаларни бажариши, шартли мизансаҳналар 
– Шўро талотумларидан зада бўлган ижодкорнинг 

машҳур “Ўша жонман, ўша қонман ва ўша шонман!” 
мисраларини ўқиб, қоғозларни жаҳд ила сачратқи 
қилиши,  шоир шеърлари ва арияларнинг спектакль 
композицияси ва руҳига мос тарзда киритилгани 
сингари режиссёрлик ютуқларини алоҳида таъкид-
лаш зарур. Айниқса, спектакль хотимасида рус зо-
битидан ўқ еган сотқинларнинг “биз ҳали кўп яшай-
миз”, дея томошабинлар (халқ) орасига кириши ва 
яна шу даврадан чиқиб, Усмон Носир ҳайкалига гул 
қўйиши – образли топилма, бу орқали режиссёр хо-
инлар орамиздан чиққанига ишора қилади. Аммо, 
наздимизда, режиссёрнинг якдил ечими, мантиқий 
якуни борасида аниқ фикр айтиш қийин. Режиссёр 
камида учта саҳнада спектаклга якунловчи нуқта 
қўяди: боя эслаганимиз, “Ўша жонман...” шеъри 
ўқилаётганда, она билан видолашувида ва охирги 
саҳнада. Каминага қолса, шоирнинг волидаси би-
лан хайр-хўшлашиши ҳам чиройли ечим бўлиши 
мумкин эди. Боиси, оташқалб шоир онасига қарата 
шундай нидо қиладики, гўё бу бутун халққа  айтила-
ётган васиятдек янграйди: “Кут, Она! Йўлдан кўзни 
узма, кут она... мени бутун умр кут... Бу элдан эл 
деганлар чиққунча кут, миллатнинг дардини даво-
лайдиганлар чиққунча кут... Умринг кутиш, она!”. 
Фикримизча, шу сўзлар ила спектакль хотималан-
са, томошабин қалбида ҳам недир умид, ёруғ бир 
ишонч қоларди.  

Актёрлар ижроси ҳақида сўз кетганда, Усмон 
Носир образини гавдалантирган ёш актёр Равшан 
Иброҳимовнинг маҳорати ҳақида бирмунча некбин 
фикрлар айтишга асос етарли. Театр саҳнасида-
ги илк катта роли бўлишига қарамай, актёр шоир 
руҳиятининг нозик жиҳатлари, дақиқ нуқталарини 
ҳис қилишга интилади. Усмон Носир характерининг 

серқатламлиги – яъни, фавқулодда оташин, эҳти-
росли, айни пайтда, эркаю тантилигини назарда тут-
сак, бу мураккаб сажияни акс эттириш Р.Иброҳимов 
учун осон кечмаслиги аниқ эди. Бироқ актёр ўз им-
кониятларидан келиб чиқиб, ҳассос шоир қиёфаси-
ни баҳоли қудрат яратади: сўздан арияга, ҳолатдан 
ҳолатга ўтиш, драма ва мусиқани ҳис қилиш, парт-
нёрларга тез мослашиш, психологик бўёқлардан 
унумли фойдаланиш сингари жиҳатлар ижронинг 
асосий ютуқлари бўлди. Аммо Р.Иброҳимовнинг 
ҳиссиётларини вақтида жиловлай билмаслиги, ай-
рим саҳналарда қуруқ декламацияга ўтиб кетиши, 
эҳтиросларни бўрттириш учун овозга зўр бериши 
том маънодаги Усмон Носир образининг яралишига 
монелик қилган. 

Юқорида қайд этганимиздек, актёрлар жамоа-
сининг деярли бари ёшлар ва улар диққатга арзигу-
лик характерлар ярата билган. Хусусан, Усмон Но-
сирнинг сотқин “дўстлари” – Қўчқор Самадни ижро 
этган Олтинбек Сапаралиев, Шокир Абдини гавда-
лантирган Омон Йўлдошевлар қаҳрамонларининг 
салбий қусурлари, қора ниятларини давр фожиаси 
билан уйғунликда кўрсата олган. Шунингдек, Тўхта 
шоир (Музаффар Ҳамидов), рус зобитлари – Ваня 
(Аброр Маллабоев), Саша (Жавоҳир Одилжонов);  
Луиза (Оқила Ғуломова),  доктор (Бозор Холмўми-
нов) каби персонажларни талқин қилган актёрлар 
ҳам режиссёр кўрсатмаси ва ўз ижро услубидан ке-
либ чиқиб, муайян ютуқларга эришганини таъкид-
ламоқ лозим. 

Театрнинг тажрибали актрисаси Маъсуда Отажо-
нова яратган шоирнинг онаси – Холамбиби образи 
ҳиссиётларининг табиийлиги, жўшқинлиги, миллий 
колоритга йўғрилгани билан ажралиб туради. Она 
учун фарзанд камоли муҳим, у ёлғизгина ўғлининг 
адабиёт йўлида жувонмарг кетишидан чўчийди, уни 
бу хатарнок қисматдан қайтаришга уринади, оёғига 
бош уриб йиғлайди, зорланади. Қанийди бу қайсар 
ўғил қайтса! Ахир, ўзи айтганидек, “Адабиёт йўқ, 
Усмон ҳам йўқ!”. Шўрликкина волиданинг тавал-
лолари, оҳу нолалари шамолга соврилгандек беиз 
кетади, актриса онаизорнинг ана шу туғёнлари, 
ботиний азобу ситамларини ишонарли кўрсатади, 
вокал ва драматик имкониятларидан унумли фой-
даланади.

Шубҳасиз, бундай тарихий асарларда томо-
шабинни давр руҳига олиб кириш, мозий муҳи-
тини очиб беришда саҳналаштирувчи рассомнинг 
ижоди алоҳида ўрин тутади. Шу маънода мазкур 

спектакль безакларини яратган ёш мусаввир Мир-
жалол Ҳолиқовнинг хизматларини эътибордан 
соқит қилиб бўлмас. Саҳна юқорисига шоирнинг 
энг машҳур, дардчил шеърлари битилган оқ мато-
лар осилган, бу топилма фожиавий руҳга йўғрил-
ган спектаклга, оз бўлса-да, лирик-поэтик жозиба 
бағишлайди ва томошабинни шеърият аталмиш 
сеҳрли оламга етак лайди. Лекин матолар спек-
такль давомида деярли ҳаракатланмайди ва ста-
тик тарзда осилиб тураверади. Ваҳоланки, шоир 
ҳолати ва тақдирига монанд тарзда матоларни 
ишлатиш, яъни декорацияларнинг ўзида ажойиб 
шеърий композиция яратиш мумкин эди. Нати-
жада, томошанинг бадиий-эмоционал ҳарорати, 
рассом фантазиясининг оҳорию жозибаси янада 
ошарди. 

Спектакль учун атоқли композитор Мустафо Ба-
фоев мусиқа ва ариялар ёзган. Композитор Усмон 
Носир лирикасини гўзал оҳангларга кўчиради, му-
сиқаларда шоир қалби, руҳиятининг ажиб ҳарора-
тини туйгандек бўламиз. Айниқса, томоша экспози-
циясидаги “Юрак” ва финал саҳнасидаги “Унутмас 
мени боғим” шеърлари учун ёзилган мусиқалар 
спектаклнинг чинакам ютуғи бўлди.    

Мухтасар айтганда, Муқимий театри жамоаси-
нинг ҳассос шоир Усмон Носир ҳақида спектакль 
яратиши маданий ҳаётимизда эътиборга молик 
воқеа бўлди. Зотан, миллатнинг асл фарзандла-
ри сиймосини саҳна ва экран асарларида яратиш, 
улар ҳақидаги чин ҳақиқатларни юзага чиқариш 
даври аллақачон келди. Шундан келиб чиқиб, 
театрда катта ҳаракат бошлангани, бу ишда ёш 
ижодкорларнинг ташаббус кўрсатганини ҳар қанча 
қутласак арзийди. Умидимиз, айни жараён барда-
вом бўлсин, томошабиннинг ўткинчи истакларини 
қитиқлайдиган умри қисқа асарлар эмас, тафак-
куру дунёқарашни юксалтирадиган, Усмон Носир 
сингари буюк шахсларни танитадиган спектакллар 
саҳнага чиқсин. 

Шоҳрух АБДУРАСУЛОВ,

санъатшунос

ҳам Ватан озодлиги боис томирларингизда 
шиддатли оқаётган қонга қудрат қуйиб юбо-
радиган  мисолларга дуч келасиз. Муаллиф 
Амир Темурдан давраларда кўп эсланадиган 
бир иқтибосни келтиради:

“Менга тобе бўлган ҳудудлардан ўтган 
карвон йўлларининг хавфсизлигини таъмин-
ладим. Агарда менинг мамлакатимнинг бу 
чеккасидан у чеккасигача бирорта бола бо-
шига  олтин тўла баркаш кўтариб ўтса, унинг 
бирорта донаси ҳам йўқолмас эди”.

Албатта, бу эътирофга салтанат соҳибининг 
орзу-истаклари ҳам қўшилган бўлиши мумкин. 
Лекин бугун мамлакатимизда коррупцияга қар-
ши аёвсиз ўт очилгани, ҳар қандай жиноятга 
жазо эргашиб юргани, сиёсатимизда адолат 
тамойилининг устуворлиги боис тобора эл-улус 
осо йиш талиги, мамлакат тинчлиги барқарор-
лик касб этаётгани ҳам қайсидир маънода улуғ 
аждодларимизнинг йиллар синовидан ўтган 
ҳақиқатларига суянганимиздан, ўша суянчлар-
нинг мустаҳкамлигидан, десак, хато бўлмайди. 
Амриддин Бердимуродов асарда япониялик 
таниқли археолог, Ўзбекистоннинг яқин дўсти 
Като Сан билан суҳбатда олимнинг бир неча 
эсдан чиқмайдиган хотираларини келтиради:

“– ... Японияда технология ҳар қанча ри-
вожланмасин, у (Като Сан) шундай дея пастга 
эгилди ва ерда ётган қадимги сопол бўлагини 
қўлига олди, – мана бу сопол идишни ярата ол-
майди... Ҳар бир халқнинг қонида аждодлари 
яратган цивилизация лар, тафаккур ва дониш-
мандликнинг йиғиндиси оқади. Бу йиғинди то 
қулай шароит бўлгунича жимгина мудраб ёта-
веради. Қулай муҳит пайдо бўлиши билан у ри-
вожланиб, гуркираб кетади”. Япониялик олим-
нинг нечоғли ҳақ эканлигини ҳаётимизнинг ҳар 
дақиқасида кўриб турибмиз. Кунларимиз ян-
гидан янги кашфиётлар билан зийнатланяпти. 
Бошқа жиҳатлар ҳақида гапирмасак ҳам, ҳатто, 
оддий ҳунармандчилик буюмларимизнинг ду-
нёга чиқиб кетгани, миллий санъат ҳисобланган 
мақомларимиз, бахшичиликнинг дунёда омма-
лашаётгани гапимизнинг исботи эмас ми?

Мамалакатимиз раҳбари ҳамиша:
– Маррани баланд олинглар! – дея нурли 

манзилларга чорлайди. Биз иқтисод, маъна-
виятнинг турли йўналишларида  эришаётган 
муваффақиятларимиз билан бу манзиллар-
нинг ёрқин уфқларини кўриб ғурурланиб 
яшаяпмиз. Ўтмишимизга қалбан қайтиб ту-
риш, хотира ипларини узмаслик, ипларнинг  
чайир ипакларига тирмашиб баландлаш ўша 
ғурурга мадад бериб турувчи буюк кучдир. 

Қутлибека РАҲИМБОЕВА,

Ўзбекистонда хизмат кўрсатган 

маданият ходими

Миллатимизнинг ҳассос ва жунунваш шоири, чин истеъдод соҳиби, “Шарқ Пушкини” 

деган юксак мақомга эришган оташин ижодкор Усмон Носир таваллудининг 110 йил-

лиги муносабати ила Муқимий номидаги давлат мусиқали театрида премьера қилинган 

“Усмон Носир” спектакли маданий жамоатчилик орасида қизғин фикр-мулоҳаларга са-

баб бўлди. Бунинг ўзига хос омиллари бор, албатта. Аввало, неча йиллар маиший мав-

зулар теграсида ўралашиб, асл тарихи ва анъаналарини унутаёзган Муқимий номидаги 

театрнинг яна жиддий асарларга қайта бошлагани, миллат ойдинларини саҳнага олиб 

чиқаётгани ғоят қувончли ҳодиса. Яна бир эътирофли ҳолат шуки, ўзбек театрининг ис-

тиқболи, ёш авлоднинг тақдири хусусида анчайин хавотирли мулоҳазалар айтилаётган 

бир пайтда “Қўрқма” романи муаллифи, ёш ёзувчи Жавлон Жовлиев драматург ўлароқ 

кашф этилиб, тенгқури, навқирон режиссёр Достон Ҳақбердиев билан ижодий тандэмни 

юзага келтирди. Қолаверса, спектакль дирижёри, рассоми ва актёрлар жамоаси ёшлар-

дан иборат, шу жиҳатнинг ўзиёқ кўнгилга тасалли берарди.  Ва наздимизда, энг муҳими, 

ўртада Усмон Носир шахси бор, бу буюк шоир ҳақида ўртамиёна асар яратиб, тасаввури-

миздаги кўримларни хира торттирмоққа ҳеч кимнинг ҳаққи йўқ.

«ВАТАН УЧУН ЯШАЙЛИК!» ТАНЛОВИГА

ЖУМА КУНЛАРИ 
ЧИҚАДИ

Сотувда нархи эркин.

          ЯШАЙМИЗ
Борин бозор қилиб, бирга бўлишиб,
Чойхонда аскиядан кулишиб,
“95”дан ўн икки муча ивишиб,
Шукр қилиб, қаноатли яшаймиз.

Ул-қизимиз ўйнайди бир боғчада,
Савдо-сотиқ қиламиз бир ақчада,
Халқ меросин авайлаб юракчада,
Она бирмиз, бизлар эгиз яшаймиз.

Она тўғри йўлда бизни ияртиб,
Меҳнат билан ҳалол ризқимиз ортиб,
Қўлга танбур олсанг, мен дутор чертиб,
Сиз – созчи, мен – дуторчи бўб яшаймиз.

Нукусда қўй сўйиб, “Беш бармоқ” еймиз,
Тошкентда ошингиз зўр бўпти, деймиз,
Ҳаргиз-ҳаргиз ёлғон сўйлаб билмаймиз,
Раҳнамога омад тилаб яшаймиз.

“Кемага чиққаннинг жони бир” деган,
Инсон хоҳлаганин кийган ҳам еган,
Қадимги қорақалпоқчилик билан,
Ўзбегимни: “Ўз оғам!” – деб яшаймиз.

           ХАЛҚИМГА
Бу ҳаётда шоир бўлиш шарт эмас,
Зўр азамат бўлиш вазифа бироқ.
Халқ ичида барча бирдай тенг эмас,
Она тилдан, элдан этмагин йироқ.

Қиёматли қўшни қозоқ-туркманни
Жияним, деб сийлаб қучоқ очамиз.
Ўзбегимни ўз оғам деб мақтаниб,
“Лазги”, “Шағала”да рақсга тушамиз.

Қайсарсан, гап қайтарасан бетига,
Феълинг шундай, яширамиз нимага.
“Гапдонлигинг қил суғирган хамирдан”,
Дарғасан сўз денгизида кемага.

Чечанлигинг гапга “бузоқ эмизган”,
Ҳар бир уйда ул-қизи бор саккиздан.
Ҳар сўзга минг тилла олган Жийрончи,
Сўз жуфтлашиб кела қолса эгиздан.

Онам фақир меҳр сутин эмизган,
Отам фақир меҳнат нонин егизган.
Нақл-мақол синггиб кетган сўзига,
Достонлисан туб-илдиздан, негиздан.

Шундай замон келди бир кўрсак деган,
Боболарнинг руҳи жонимга сингган.
Шер юрак азамат бойлаб камарин,
Осмондаги Ҳумо қушга куч берган.

Шукр, келди юртнинг Янги замони,
Тинчлик, тотувликдир унинг ўрони.
Шу боис асрайлик оғзибирликни,
“Ўт ичида асрагандек пахтани”...

        ҚОРАҚАЛПОҚМАН
Сиз – Навоий,
Мен – Сиз суйган Бердақман,
“Саҳронинг булбули” – қорақалпоқман.
Оғзи бўшлар не деса дер, мен бироқ
У дунё, бу дунё сутдан ҳам оқман.

Сабаби биз тақдири бир шерикмиз,
Сиз менга, мен Сизга энг керакмиз.
Далаларда оппоқ момиқ пахтани
Бешпанжада тугиб турган кўракмиз.

Созимиз бир, туркий тилда сўйлаймиз,
Ислом диндан бошқа динни билмаймиз.
“Савоб ишни ҳар ким ҳар куни қилиб”,
Ҳақни ёдлаб, ҳеч тасбеҳсиз юрмаймиз.

Қўй қўрадош, сув бўлоқдош, ер ердош,
“Орол!” – деб бонг урган дардимиз ундош.
Тўй-азада қозон-товоқ олишган,
Қиёматлик қариндошмиз елкадош.

Қирғин, савашларда бўлдик биз бирга,
Окопларда ётдик эгнимиз тиркаб.
Уруш азобини чекиб аҳоли,
Бир тишлам нонни ҳам бўлишди бирга.

Ердан ризқ олишни Сиздан ўргандик,
Ўздан ҳунар олиб, дунё айналдик.
“Шоли орқасидан оқар сув ичиб”,
Миллий меросимизни тиклаб, шайландик.

Бизлар қиз бериб, қиз олишган халқмиз,
Илму спортда ҳам илғор – аниқ биз.
“Маслаҳатли эл озмас” деган сўзга
Қорақалпоқ халқи жуда содиқмиз.

Деҳқончилик сирларини биласиз,
“Тановар”ни куйлаб, ўйнаб-куласиз.
Тошкент – Самарқанд – Бойсунга қадар
“Афросиёб” поездида еласиз. 

Соғинаман мен Тошкентни кўрмасам,
Халқим деб виждонга ҳисоб бермасам.
Мустақиллик майдонида сайр этиб,
Қора қалпоғимни кийиб юрмасам.

Катта-кичик билим истар бу замон,
Сув излаган каби чанқаган жайрон.
Барча миллатлари тотув юртимга
Жаҳон ҳавас қилиб, қолади ҳайрон.

Юлдузларнинг сирин билган Улуғбек,
Миннатдормиз токи бор экан ўзбек.
Шукр қилиб тинч, осуда замонга,
Қорақалпоқ ва ўзбек қошу кўздек.

Заҳматингиз кўриб, режа тузаман,
Мироб илми билан ариқ қазаман.
Орипов, Воҳидов китобин ўқиб,
Ибройим тилида қўшиқ ёзаман.

Сиз завқланиб танбурингиз чертганда,
Хўжалепес бўлиб дутор чаламан.
Бирга тўйлаб Тошкент ошин еганда
Чексиз меҳрингиздан баҳра оламан.

Сода завод қурдингиз Устюртимда,
“Ипак йўли”н асфальт қилиб юрдингиз.
Иккиланмай, халқни ўйлаб юртимда
“Газ-кимё” мажмуасин қурдингиз.

Бизлар бамисоли икки дарёдай,
Аму, Сирдай оққан Орол денгизга.
Бор-йўғин аямай берар, ҳар қалай,
Бу фазилат мерос бобомдан бизга. 

Ўзбек мисли чиғир чамбарагидай,
Қорақалпоқ – сув тортар кўзалардай.
Бир оқимда доим бирга айланар,
Бир далани доим бирга суғорар.

Қорақалпоқ тилидан

Рустам Мусурмон таржимаси

Дунёда эллар кўп, элатлар бисёр. Дунёда тиллар 
кўп, миллатлар бисёр. Дунёни забт этган жаҳонгир тил-
лар, қобиғидан чиқмай тош қотган тиллар, ўз она тили-
ни тополмай ночор бегона тилларда сўзлашган ҳам бор.

Бир-биридан бийрон, пурмаъно тиллар жаҳон саҳ-
насида хўп жавлон урар.

Мен учун бир тил бор, мағрур, улуғвор унинг ҳар жа-
ранги қонимда оқар, ҳар битта шеваси қалбимга ёқар. У 
ўзига бек тил – ўзбек тилидир. Она сути билан кирган 
жонимга, бир умр айланган пок иймонимга. Сен онам 
тилисан, онажон тилим. Сен билан улғайди менда та-
факкур, онажоним тили, сенга ташаккур! Ғанимлар қў-
лида топталган тилим, тарихинг ўйласам ёнади дилим.

Қаддини, қадрини тиклаган тилим, сенинг таъри-
фингга қалбда сўз лим-лим. Тил сўзга айланса маъно 
кашф этар, дилларга гоҳ қайғу, шодлик бахш этар. Се-
нинг икки сўзли мақолингда ҳам олам-олам мазмун, 
маъно мужассам. Боболардан қолган қадим ҳикматсан, 
мангуликка дохил, абадиятсан!

Қаҳрингга қаҳратон беролмас бардош, меҳрингни 
тафтига ҳавасда қуёш.

Кошғарий қалами қадаган ниҳол, ўсиб чинор бўл-
ди азамат чинор,  туркий деб номланди теран томири. 
“Ҳибатул ҳақойиқ”, ”Қутадғу билик” бу томирдан олди 
ҳаётбахш озуқ. Ўзбек тафаккурин чарақлатган нур – 
Яссавий ҳикмати бамисоли дур. Беруний, Фарғоний, 
аз-Замаҳшарий зукко фарзандлари бани башарнинг. 
Асл ўзбек боласи, зукко доноси ўзбекчада алла айт-
ган онаси. Шу тилда чиқарган имлою савод, улардан 
фахрланар аждоду авлод. Зукколик шу тилда қалбига 
сингган, шу тилда гапирган, шу тилда кулган. Мавлоно 

ҚУЁШ ҲАВАСДАДИР ТАФТИНГГА
Лутфийнинг туркона лутфи арабу форсийнинг қалбин 
забт этди. У билан юксалди ўзбекнинг тили, у билан 
нурафшон миллатнинг йўли. Шу тилда кўнглига ўрна-
шган ғурур, Амир Темур тузди туркийда “Тузук”. Тур-
кий тил юксалди, саналди буюк. Дунё ҳарб илмининг 
нодир низоми, унда жаранглаган ўзбекнинг номи.

Гуллаб-яшнадинг бир боғ бўлиб, бироқ сенга тош 
отишди шоиру маддоҳ. Сени қашшоқ, деди, сени кам-
ситди, дарёдил дилингни атай ўкситди. Сенда ғазал 
ёзиб бўлмас, дедилар, авом тили, дея роса кулдилар. 
Навоий даҳоси қилди яна шоҳ, қаддингни тиклади 
алҳамдилиллаҳ. Туркона “Хамса”си мисоли масиҳ, 
қайта тирилтирди, жон этди тортиқ. Туркий назм би-
лан тебратиб қалам, айлади у мамлакатни якқалам. 
”Бобурнома” туркий тилнинг ҳайкали – қомусий ил-
мнинг сўнмас машъали. Машрабий оҳангда янграса 
ғазал, бундайин чиройли, бундай мукаммал бошқа 
бирон тилда учрамайди йўқ, дилларга солади бир 
илоҳий ишқ.

Сен Фурқат фиғони, Фароғий доди, Нодира фарё-
ди, Увайсий ёди, Завқийга куч берган Мўйимараксан, 
қадди букилмаган таниш тераксан… Гулханий ярат-
ган “Зарбулмасал”им, сен менинг новвотим, қанду 
асалим. Томиримда оққан тоза қонимсан, онам бахш 
айлаган номус-оримсан. Туркий тиллар ичра сорсан, 
бургутсан, Фитратнинг кўксида қолган оҳ, дудсан. 

“Туркистон қайғуси” бўлиб инградинг,  Соғуний 
аламин теран англадим. Тил-миллат кўзгуси, мил-
латга ғурур, дея бонг урганди жадид Авлоний, бу 
сўзлар дилларга жо бўлди мангу. 

Афсус, миллат эрки билан бирга тили бир 
фурсат олис-олисларга қилганди узлат.  Сургун 
қилинди у овул, қишлоққа. Зиёли курашмас тили 
бойланди, деҳқоний тил, дея ҳақоратланди. “Улуғ 
оғалар”га қилганда қуллуқ, онгу эркимизни маҳв 
этди қуллик. Мадраса-мактабдан қолмади нишон, 
она тилимизга солинди кишан. Минбарда сўзла-
дик ажнабий тилда, хўрсиниқ ва алам туйиб кўн-
гилда. Минг шукр, уйғонди зиёли қатлам, тилим 
қадди юксак бўлсин деб шаҳдам тинмай чиқиш 
қилди, нутқ қилди ирод. Ҳассос шоиримиз Ра-
уфжон Парфи кўзга суртганича ҳар битта ҳарфин, 
тил истиқболин ўйлаб чекди кўп фиғон, елкадош 
эдилар шоири замон Мирзо Кенжабек ҳам Шавкат 
Раҳмон. Марказкўм котиби деса ҳамки дод, йўли-
дан қайтмади мард Тоғай Мурод. Ниҳоят, адолат 
қилди тантана, ўзбек тили давлат тили мақомига 
эришди, ўзбек халқин баҳру дили ёришди. Тилим 
яна Самандардай керди қад, тилсиз бўлоларми 
бирор қавм миллат.

Тилисан сен Ғафур Ғулом, Ойбекнинг, тилисан 
сен ўзига ҳур ўзбекнинг. Қаҳҳор қаламининг бор 

маҳорати, Мутаржим 
Ғафуров инжа санъа-
ти сенинг бойлигингни 
қилолди кўз-кўз, ол-
мосдай серқирра, жи-
лодор ҳар сўз. Тилимиз 
шеваю лаҳжаларга бой, 
эҳтимол шундандир 
сўздаги чирой. Сенинг 
истиқболинг учун му-
дом мададкор, минг 
шукр, фидойи фарзандларинг бор. Устоз Воҳидовга 
айтиб ташаккур, сўзларни ардоқлар Эшқобил Шукур. 
Тилшунос дўстларга бўлиб бошу қош тил истиқболин 
ўйлар Қозоқбой Йўлдош.

Истиқлол тиклади букилган қаддинг, дунё бўй-
лаб ошди, нуфузинг, қадринг. Жаҳон минбарида 
жасур юртбошим дунёвий муаммога кўрсатиб ечим 
она тилимизда сўзлади дангал, киборий оламни 
айлаганча лол. Ўзбек кимлигини таниди дунё, дунё 
илғорлари айтди тасанно. Қаддини, қадрини тикла-
ди тилим.

Бугун ер юзининг кўплаб юртида ўзига бек тилга 
қўйишиб ихлос. Янги Ўзбекистон тили ардоқда, Аб-
дуллани булбул қилиб сайратган, Эркин Воҳид байт-
ларини яйратган халқимга куч-қувват, дилимга мадор. 
Туганмас хазина, беқиёс зарсан, Она тилим, ўзбек ти-
лим, сен борсан. Сен борсанки, завол кўрмайди мил-
лат, Ўзбекистон отлиқ мустақил давлат.

Муҳаббат  ҲАМИДОВА

Дарҳақиқат, Эшқобил Шукурнинг “Юрак-
ни ўрганиш”, “Сочлари сумбул-сумбул”, 
“Тунги гуллар”, “Яшил қушлар”, “Ҳамал ай-
вони” каби шеърий тўпламлари, “Кўҳна боғ 
ривоятлари”, “Оқибат оқшоми”, “Дунёнинг 
кўчиши” сингари насрий асарлари ҳамда 
“Нақшбанд”, “Ибтидо хатоси” достонлари, 
шунингдек, “Насойим ул-муҳаббатга сайр” 
туркуми севиб мутолаа қилинади. Эшқобил 
Шукур нафақат адабий жараёнда, ижтимо-
ий ҳаётда ҳам фаол ижодкор. Узоқ йиллар 
Ўзбекистон телевидениеси муҳаррири, «Са-
одат» журнали бош муҳаррири ўринбосари, 
Давлат матбуот қўмитаси бош муҳаррири ва-
зифаларида баракали меҳнат қилган. Айни 
пайтда эса «Маънавий ҳаёт» журнали бош 
муҳаррири сифатида ёшларни ҳар томон-
лама баркамол инсонлар этиб тарбиялашга 
алоҳида эътибор қаратган. У қаерда ишла-
масин, меҳнатсевар, камтар, қалбидарё, 
дилкашлиги ва куюнчаклиги билан одамлар 
меҳрини қозонган. Илмий, бадиий, публи-
цистик аҳамиятга молик мақолалари билан 

ҲАМАЛ АЙВОНИДАГИ БЎЗТЎРҒАЙ
нафақат республикамизда, балки халқаро 
адабий доираларда ҳам танилган. Хусусан, 
2016 йили Туркияда бўлиб ўтган туркий 
тилли адиблар анжуманида «Туркий тиллар 
шарафи» мукофотига сазовор бўлган. 2013 
йили «Эътироф», 2016 йили «Олтин қалам» 
халқаро миллий мукофоти билан ҳам тақ-
дирланган. 

Анжуман асносида тадбир иштирок-
чилари ва меҳмонлар адибнинг болалиги 
ўтган тумандаги “Боймоқли” маҳалласида 
бўлиб, Эшқобил Шукурнинг 92 ёшли онаси 
Тожихон ая Абишеванинг ҳолидан хабар 
олишди. Тожихон ая шоирнинг болалиги 
ҳақида йиғилганларга сўзлаб берди.

Қумқўрғон туманидаги “Тўмарис” тан-
таналар саройида давом этган адабиёт 
байрамида иштирок этган туман ҳокими 
Анвар Нормаматов шоирни қутлуғ 60 ёши 
билан табриклар экан, Эшқобил Шукур 
яратган асарларда ҳаётга, ҳақиқатга ҳам-
нафаслик сезилиб туришини, сатрларида-
ги равонлик ва халқона соддалик сабаб, 
шеърлари барчага бирдек манзурлигини 
таъкидлади. Тадбирда шоир қаламига 

мансуб куй-қўшиқлар янгради. Фольк-
лор жамоалари ўз чиқишлари билан 
йиғилганларга кўтаринки кайфият 
бахш этди. 

Бойсун тумани Маданият уйида 
Эшқобил Шукур қаламига мансуб ки-
тоблар жамланмалари, ҳунармандлар 
томонидан яратилган нодир санъат 
намуналари, расмлар кўргазмалари на-
мойиш этилди.  Тадбирда туман ҳокими 
Асқар Жўраев, шоирнинг сафдошлари, 
адабиёт ихлосмандлари ва кенг жамо-
атчилик вакиллари иштирок этди. Ҳа-
мал айвонидаги бўзтўрғай янглиғ шоир 
шеърларига басталанган кўй-қўшиқлар 
Сурхон даштлари, чўлу биёбонларининг 
кенгликларию, тоғу тошларининг асрий 
ҳикматларидан,  юксаклигидан куч-қув-
ват олгандек эди.

Наргиза РАҲМАТУЛЛАЕВА, 

Республика маънавият ва 

маърифат маркази 

Сурхондарё вилояти бўлими 

раҳбари

Маълумки, ҳамдўстлик мамлакат-
лари ҳудудида биринчи халқаро биен-
нале Тошкент шаҳрида бўлиб ўтганига 
ҳам йигирма йилдан ошди. Замонавий 
санъат анжуманларини ташкил этиш 
анъанаси айнан бизнинг юртимизда 
бошлангани бежиз эмас. Зеро, ўзбек 
юрти азалдан юксак тафаккур ва нодир 

истеъдодлар маскани сифатида маъ-
лум, машҳур бўлган. Шу вақтгача ҳар 
икки йилда бир маротаба ўтказиб ке-
линаётган мазкур халқаро анжуманнинг 
саккизинчиси 2018 йил октябрь ойида 
бўлиб ўтганди. Тўққизинчи фестиваль 
эса пандемия сабаб 2020 йили ўтказил-
мади. 

Ўзбекистон Бадиий ижодкорлар 
уюшмасида бўлиб ўтган Матбуот ан-
жуманида Тошкент халқаро замонавий 
санъат биенналеси тўққизинчи марота-
ба ўтказилиши маълум қилинди. Биен-
наленинг мавзуси “Рассом ва жамият. 
Келажак санъати концепциялари” деб 
белгиланган. Бу галги анжуманда дунё-
нинг 20 дан ортиқ давлатларидан рас-
сомлар, ҳайкалтарошлар ҳамда турли 
йўналишдаги замонавий жанрларда 
фаолият юритувчи ижодкорлар қатна-
шади. Энг муҳими, замонавий санъат 
биенналеси тасвирий санъат соҳасида-
ги ўзаро фикр ва тажриба алмашиш, 
турли мамлакатларнинг замонавий 
ижодий салоҳияти билан танишиш, 
замонавий санъатнинг долзарб муам-
моларини муҳокама қилиш учун очиқ 
майдон вазифасини ўтайди. Ана шун-
дай очиқ муҳокама ва мунозараларда 
глобаллашган замонда санъатнинг 
ўрни қандай бўлиши кераклиги ҳақида-
ги фикр лар яхлитлашади, ижодкорлар 
ўртасидаги самимий мулоқотларда тур-
ли халқлар санъат асарларининг асосий 
мавзулари намоён бўлишига хизмат 
қилади. “Бугунги замонавий рассомни 
нима кўпроқ ташвишга солади? Замо-
навий санъатдан келажакка нималар 
мерос бўлиб қолиши мумкин?” деган 
саволларга жавоб топишга ҳаракат қи-
линади. 

Ушбу маданий анжуманга турли 
давлатлардан рангтасвир, графика, 
ҳайкалтарошлик, инсталляция, видео ва 
фото арт, концептуал санъат каби йўна-
лишлар бўйича алоҳида муаллифлар 
ва ижодий гуруҳлар таклиф этилган. 
Шунингдек, биеннале доирасида “Рас-
сом ва жамият. Келажак санъати кон-
цепциялари мавзуида илмий-амалий 
конференция ўтказилади. Тадбирда за-
монавий санъат соҳасида фаолият олиб 
борувчи олимлар иштирок этади. 

Матбуот анжуманида Биеннале ҳам-
да Бадиий кўргазмалар дирекцияси 
директори Орзиқул Рўзиев, Биеннале 
куратори, санъатшунос Суҳроб Қурбо-
нов, Биеннале бош маслаҳатчиси, санъ-
атшунослик фанлари доктори Камола 
Оқилова тадбирда қатнашган омма вий 
ахборот воситалари вакиллари, санъат-
шу нос лар, талабалар томонидан бе-
рилган саволларга атрофлича жавоб 
бердилар. 

Замонавий санъат биенналеси 24-
28 октябрь кунлари Тошкент шаҳрида 
бўлиб ўтади. 

Ўз ахборотимиз

САНЪАТ 
АНЖУМАНИГА 

ТАРАДДУД

Ўзбекистон Ёзувчилар уюшмаси 
 жамоа си уюшма поликлиникаси бош ши-
фокори Анвар Ражабовга онаси 

Марям РАЖАБОВАнинг 

вафоти муносабати билан чуқур ҳамдард-
лик билдиради.

ЯНГИ МАРРАЛАР
Куни кеча Халқаро Амир Темур хайрия жамоат фонди Раёсати  йиғилиши бў-

либ ўтди. Унда Фонд тизимида трансформация ишларининг бориши, жорий йилда 
амалга оширилган ишлар ва олдинда турган масалалар тўғрисида сўз юритилди. 
Йиғилишини Халқаро Амир Темур хайрия  жамоат фонди раиси, Ўзбекистон халқ 
ёзувчиси, профессор Муҳаммад Али олиб борди.

Амир Темур ва темурийлар даври, олимлари ҳамда темурий шаҳзодалар ҳаёти-
га оид туркум китоблар нашр этишни йўлга қўйиш  борасидаги таклифлар ўртага 
ташланди. “Тemuriy.uz” сайти иш бошлагани маълум қилинди.

Улуғ саркарда Соҳибқирон Амир Темурнинг маданий-маърифий, ижтимоий-иқти-
содий ва давлатчилик соҳасидаги бой меросини чуқур ўрганиб, ҳаётга татбиқ этган 
ҳолда халқимиз, хусусан, ёшларимиз онгига ватанпарварлик туйғуларини янада 
чуқурроқ сингдириб бориш ва давлатимиз мустақиллиги, иқтисодий, сиёсий, мада-
ний-маънавий салоҳияти ва мудофаа қудратини мустаҳкамлаш, Ватанимизнинг му-
носиб ёш авлодини тарбиялаш ишига салмоқли ҳисса қўшган юртдошларимизни му-
носиб тақдирлаш ва рағбатлантириш мақсадида “Халқаро Амир Темур хайрия жамоат 
фондининг эсдалик кўкрак нишони”ни ташкил қилишга келишилди.

Улуғ Соҳибқиронга муносиб авлодни шакллантириш ва тарбиялаш мақсадида 
республикада 5-11 синф мактаб ўқувчилари орасида “Амир Темур – менинг  бобом” 
кўрик-танловини ўтказиш ҳақидаги таклиф қўллаб-қувватланди. Танлов ҳар икки 
йилда ўтказилиб дастлаб туман, вилоят сўнгра республика миқёсида ташкил эти-
лади. Танлов ғолибларини тақдирлаш Амир Темур таваллуди куни арафасида ўт-
казилади. 

Йиғилишда академик Д.Юсупова, фонд фаолларидан Ф.Расулов, Қ.Мамараҳи-
мов (Самарқанд), И.Ҳошимжонов (Қозоғистон), Р.Эгамов (Навоий) Ҳ.Сиддиқ (Анди-
жон) ва бошқалар сўзга чиқиб, Фонд олдида турган долзарб муаммолар ҳақида сўз 
юритилдилар.

Зуҳра  РАҲИМОВА

Давоми, бошланиши 1- саҳифада

«ҚАДРИНГ БАЛАНД БЎЛСИН, ОНА ТИЛИМ!» РЕСПУБЛИКА ТАНЛОВИГА


